
ᐊᕙᑎᖓ ᐊᒻᒪ  ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂ (NORTH FOXE BASIN), ᓄᓇᕗᒥ 

 
ᐊᔾᔨᓐᖑᐊᖅ 1. ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑦ ᐃᒪᖓᓂ (Foxe Basin) ᖃᐅᔨᓴᐃᕕᐅᔪᒥ (ᐊᐅᐸᒃᑐᒥᒃ 

ᑕᖅᓴᖃᖅᑐᑉ ᐃᓗᐊᓂ) ᓂᒋᖅᐊᓯᐊᓂ ᑭᒡᓕᖓ ᓄᓇᓐᖑᐊᒥ 68̊Nᒥᑦᑐᖅ. 

ᐃᓗᓕᖏᑦ:  

ᐅᑭᐅᖅᑕᖅᑐᕐᒥ ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᓯᓐᓈ ᑲᑎᒪᓂᖃᖅᑎᓪᓗᒋᑦ 1994ᒥ, ᓯᑯᓯᓛᑉ ᐃᒪᖓᓂ (Foxe Basin) 

ᓇᓗᓇᐃᖅᑕᐅᓚᐅᖅᓯᒪᔪᖅ ᐃᓚᒋᔭᐅᓪᓗᓂ 9ᖑᔪᓂᑦ ᐅᒪᔪᓄᑦ ᓇᔪᖅᑕᐅᔪᓄᑦ ᐱᕕᒡᔪᐊᕆᔭᐅᓪᓗᓂ ᑲᓇᑕᒥᐅᑦ 

ᐅᑭᐅᖅᑕᖅᑐᑎᖓᓂ.  ᐅᑭᐊᒃᓵᖓᓂ 2008 ᐊᒻᒪᓗ ᐅᑭᐅᖓᓂ 2009, ᐃᒪᕐᒥᐅᑕᓕᕆᔨᑦ ᐱᓕᕆᐊᖓᑦ ᐃᖃᓗᓕᕆᓂᕐᒧᑦ 

ᐊᒻᒪ ᐃᒪᕐᒥᐅᑕᓕᕆᓂᕐᒧᑦ ᑲᓇᑕᒥ ᕿᑎᐊᓂ ᐱᓕᕆᕕᖓᓐᓂ ᐊᒻᒪ ᐅᑭᐅᖅᑕᖅᑐᕐᒧᑦ ᑲᑎᑦᒪᑎᑦᑎᑲᑕᓚᐅᕐᒪᑕ ᓄᓇᕗᒥ 

ᐊᒻᒪ ᐊᒡᖑᖅᑐᖅᓯᒪᓂᕐᒥ ᐃᓄᐃᑦ ᑲᑐᖃᔾᔨᖃᑎᒌᖏᓐᓂᒃ, ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ, ᓄᓇᕗᑦ ᐅᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᓄᓇᕗᒥ ᐃᓱᒪᒋᔭᐅᔪᓐᓇᖅᑐᓂᒃ ᐃᒪᕐᒥᐅᑕᑦ 

ᓴᐳᒻᒥᔭᐅᓂᖏᓐᓄ ᓇᓗᓇᐃᖅᓯᕕᐅᔪᓐᓇᖅᑐᓂᒃ.  ᐅᐊᖕᓇᖓ ᓯᑯᓯᓛᑉ ᐃᒪᖓᓂ (north Foxe Basin)  

ᖃᐅᔨᓴᐃᕕᐅᔪᖅ,   ᐱᖃᓯᐅᔾᔨᓯᒪᔪᖅ Fury ᐊᒻᒪ Hecla Strait ᐃᑭᕋᓴᖓᓂᒃ, ᓂᕈᐊᖅᑕᐅᓚᐅᖅᑐᑦ 

ᐃᓚᒋᔭᐅᓂᕋᖅᑕᐅᓪᓗᓂ (ᐊᔾᔨᓐᖑᐊᖅ 1). ᑐᓐᖓᕕᒋᓪᓗᒋᑦ ᑐᒃᓯᕋᐅᑕᐅᔪᑦ ᐃᒪᕐᒥᐅᑕᓕᕆᓂᕐᒧᑦ ᐱᓕᕆᔨᐅᔪᓂᑦ, 

ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᑲᑎᒪᓂᖃᓚᐅᖅᑐᑦ ᔫᓂ 2009ᖑᑎᓪᓗᒍ ᕿᒥᕐᕈᓇᒃᑕᐅᓪᓗᑎᒃ ᐊᑐᐃᓐᓇᐅᔪᑦ 

ᑭᒡᓕᓯᓂᐊᖅᑎᓄᑦ ᖃᐅᔨᒪᓂᕆᔭᐅᔪᑦ, ᐊᒻᒪ ᐃᓱᒪᒋᔭᐅᓪᓗᑎᒃ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᓄᓇᓕᖕᓂ/ᐃᓄᐃᑦ 

ᖃᐅᔨᒪᔭᑐᖃᖏᑦ ᖃᐅᔨᒋᐊᕐᖢᑎᒃ ᐊᑕᐅᓯᖅ ᐅᓄᕐᓂᖅᓴᓪᓘᓐᓃᑦ ᐃᓗᐊᓂ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑦ (northern 

Foxe Basin)  ᖃᐅᔨᓴᖅᑕᐅᔪᑦ ᓇᓗᓇᐃᖅᑕᐅᔪᓐᓇᕐᒪᖔᑦ ᐊᕙᑎᖓ ᐊᒻᒪ ᓇᔪᒐᖓ ᐱᒻᒪᕆᐅᓂᖓᓂᒃ  (ᐊᕙᑎᖓ ᐊᒻᒪ  

ᐆᒪᔪᑦ ᓇᔪᒐᖏᑦ ᐱᒻᒪᕆᐅᑎᑦ). ᒪᕐᕈᐊᖅᑎ ᑲᑎᒪᓂᖃᓚᐅᖅᑐᑦ ᓄᓇᓕᖕᓂ ᐱᖃᓯᐅᔾᔭᐅᓂᐊᕐᒪᑕ ᓄᓇᓕᖕᓂ/ᐃᓄᐃᑦ 

ᖃᐅᔨᒪᔭᑐᖃᖏᑦ. 

ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᐅᓂᒃᑳᓕᐊᖏᑦ ᐱᒋᐊᕐᓗᒍ ᔫᓂ 29, 2009ᒥ (ᐅᐃᓂᐸᐃᒃ, ᒫᓂᑑᐸ), ᓯᑎᐱᕆ 10, 

2009 (ᐃᒡᓗᓕᒃ, ᓄᓇᕗᑦ) ᐊᒻᒪ ᓄᕕᐱᕆ 19, 2009 (ᓴᓂᕋᔭᒃ, ᓄᓇᕗᑦ) ᑲᑎᒪᔾᔪᑎᖃᕐᖢᑎᒃ ᐊᕙᑎᒥᒃ ᐊᒻᒪ ᓇᔪᒐᖏᓐᓄᑦ 

ᐱᒻᒪᕆᐅᑎᐅᓂᖏᓐᓂᒃ ᓂᕈᐊᕐᖢᑎᒃ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ (northern Foxe Basin). ᑎᑎᕋᖅᓯᒪᒃᑲᓐᓂᖅᑐᑦ 

ᑲᑎᒪᓂᕐᒥᓐᖔᖅᑐᑦ ᑕᑯᒃᓴᐅᑎᑕᐅᓂᐊᖅᑐᑦ ᐃᓗᐊᓂ ᖃᕆᑕᐅᔭᒃᑯᑦ ᐅᕙᓂ DFO Science Advisory Schedule 

ᐊᑐᐃᓐᓇᕈᑐᐊᖅᐸᑕ. 

ᓇᐃᓈᖅᓯᒪᔪᑦ 

 ᐱᖓᓱᑦ ᐊᕙᑎᖓ ᐊᒻᒪ  ᐆᒪᔪᑦ ᓇᔪᒐᖏᑦ ᐱᒻᒪᕆᐅᑏᑦ   ᓇᓗᓇᐃᖅᑕᐅᓚᐅᖅᑐᑦ ᐊᒻᒪ 

ᓇᓗᓇᐃᖅᓯᓚᐅᖅᑐᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ (northern Foxe Basin) ᖃᐅᔨᓴᐃᕕᒃᓴᒥᒃ 

ᑐᓐᖓᕕᒋᔭᐅᓪᓗᑎᒃ ᐊᑐᐃᓐᓇᐅᔪᑦ ᐱᐅᓂᖅᐹᑦ ᐊᕙᑎᒧᑦ ᐊᒻᒪ ᐅᒪᔪᑦ ᑐᓴᒐᒃᓴᖏᓐᓄᑦ ᖃᐅᔨᒪᔭᐅᔪᑦ 

ᐊᑐᐃᓐᓇᐅᑎᑕᐅᔪᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ ᑲᑎᒪᓂᖃᖅᑎᓪᓗᒋᑦ ᐊᒻᒪ ᓄᓇᓕᖕᓂ 

ᖃᐅᔨᒪᓂᖏᓐᓄᑦ ᑲᑎᒪᔾᔪᑎᖃᖅᑎᓪᓗᒋᑦ ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ. 

 ᕿᑭᖅᑕᖓᑕ Rowley Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᖁᕝᕙᓯᒃᑐᒻᒪᕆᒃᑯᑦ 

ᕿᑐᕐᖏᐅᕐᕕᐅᕗᖅ ᑕᐃᑲᓂ ᐅᕝᕙᓗᓯᑯᒥ ᖃᓂᒋᔭᖓᓂ ᓯᓈᖓᓂ, ᐱᒻᒪᕆᐅᓪᓗᓂ ᓇᔪᒐᕆᔭᐅᔪᖅ 

ᐊᐃᕕᕐᓄᑦ ᐊᒻᒪ ᐊᕐᕕᖕᓄᑦ, ᐊᒻᒪ ᐊᖅᑯᓵᖅᑕᖅᑕᐅᔪᖅ ᐃᒪᕐᒥᐅᑕᐅᔪᓄᑦ ᐅᓄᑲᓪᓚᒃᑐᓄᑦ 

ᐊᔾᔨᒌᖏᑦᑐᓄᑦ. 

 ᕿᑭᖅᑕᖓ Igloolik Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᐊᐅᒃᑲᕐᓂᖃᖅᑐᒦᑦᑐᖅ 

ᐅᓄᑲᓪᓚᒃᑐᓂᒡᓗ ᐊᕐᕕᖃᕐᖢᓂ ᓇᓄᑲᕐᖢᓂᓗ ᑕᒪᓐᓇ ᐊᑐᖅᑕᐅᓪᓚᕆᒃᑐᖅ ᓂᕐᔪᑎᓄᑦ ᐃᓅᓯᖏᓐ; 

ᐊᖅᑯᓯᕆᐊᖑᓪᓗᓂᓗ ᐅᓄᑲᓪᓚᒃᑐᓄᑦ ᐊᔾᔨᒌᖏᑦᑐᓄᑦ ᐃᒪᕐᒥᐅᑕᓄᑦ. 

 ᓄᓇᖓ ᐃᒪᕐᒥ ᐊᒻᒪ ᐋᖅᑭᒡᓱᖅᓯᒪᓂᖓ Fury ᐊᒻᒪ Hecla Strait ᐃᑭᕋᓴᖓᓂ ᐊᕙᑎᖓ ᐊᒻᒪ 

ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐃᓂᑦᑎᐊᕙᐅᖕᒪᑦ ᐊᒻᒪ ᐱᒻᒪᕆᐅᓪᓗᓂ ᓇᔪᒐᕆᔭᐅᔪᖅ 

ᓂᕐᔪᑎᓄᑦᑕᐅᖅ ᐊᓯᖏᓐᓄᑦ ᒪᕐᕉᖕᓄᑦ ᓇᓗᓇᐃᖅᑕᐅᓯᒪᔫᖕᓄᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ 

ᓇᔪᒐᖏᑦ. ᓇᓄᕐᓄᓪᓗ ᑎᓯᖃᕐᕕᐅᓪᓗᓂ ᓯᒡᔭᖓᑕ ᐅᐊᖕᓇᖓᓂ ᐊᒻᒪ ᑎᖕᒥᐊᓄᑦ 

ᐊᖅᑯᓵᖅᑕᖅᑕᐅᓪᓗᓂ ᐅᓄᑲᓪᓚᒃᑐᓄᑦ ᐊᔾᔨᒌᖏᑦᑐᓄᑦ ᐃᒪᕐᒥᐅᑕᓄᑦ ᑎᖕᒥᖓᓄᑦ. 

 ᐃᓘᓐᓇᖏᑦ ᐱᖓᓱᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᓂᕆᕕᐅᓪᓗᑎᒃ ᐊᒻᒪ/ᐅᕝᕙᓗ 

ᐃᕙᕕᐅᓪᓗᓂ ᑎᖕᒥᐊᓄᑦ. 

 ᑐᓐᖓᕕᒋᓪᓗᒋᑦ ᒪᕐᕉᒃ ᓄᓇᓕᖕᓂ ᑲᑎᒪᓂᐅᔪᑦ, ᐅᐊᖕᓇᖓᓂ ᑭᒡᓕᖓ ᕿᑭᖅᑕᖓᓂ Rowley 

Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐊᖏᓕᒋᐊᖅᑕᐅᓚᐅᖅᑐᖅ 

ᐱᖃᓯᐅᔾᔨᓯᒪᓕᕐᓂᐊᕐᒪᑦ ᐱᒻᒪᕆᐅᔪᒥᒃ ᓇᔪᒐᖓᓂᒃ ᐊᐃᕕᑦ ᐊᒻᒪ ᓂᒋᐊᓂ ᑭᒡᓕᖓ 

ᐱᖃᓯᐅᔾᔨᓯᒪᔪᖅ ᐱᒻᒪᕆᐅᔪᓂᒃ ᓇᔪᒐᖏᓐᓂᒃ ᐊᐃᕕᑦ ᐊᒻᒪ ᐃᒪᕐᒥᐅᑕᑦ ᑎᖕᒥᐊᑦ. 

 ᐱᔾᔪᑎᒋᓪᓗᒍ ᑭᒡᓕᖃᖅᑎᑦᓯᕐᓂᒧᑦ ᒪᓕᒐᖏᑦ ᕿᑭᖅᑕᖏᓐᓂ Rowley Island ᐊᕙᑎᖓ ᐊᒻᒪ 

ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐊᒻᒪ ᕿᑭᖅᑕᖓᓂ Igloolik Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ 

ᐆᒪᔪᑦ ᓇᔪᒐᖏᑦ  ᑐᓐᖓᕕᖃᖅᑐᑦ ᐊᕐᕌᒍᑉ ᐃᓗᐊᓂ ᐊᑐᖅᑕᐅᖃᑦᑕᕐᓂᖓᓂᒃ ᐊᒻᒪ ᐊᕐᕌᒍᒥ 

ᓯᖁᖃᐅᖃᑦᑕᕐᓂᖓᓂ ᑕᐅᕙᓂ ᐊᐅᒃᑲᕐᓂᖃᐅᕐᖢᓂ ᐊᒻᒪ ᒪᓃᓛᓘᓪᓗᓂ, ᑭᒡᓕᖏᑦ ᐃᓚᖏᑦ 

ᐊᓯᔾᔨᑲᑕᒍᓐᓇᖅᐸᓪᓚᐃᔪᑦ.  ᑕᐃᒪᐃᒻᒪᑦ ᑭᒡᓕᖏᑦ ᑖᒃᑯᐊ ᐊᕙᑎᖏᑕ ᐊᒻᒪ ᐱᒻᒪᕆᐅᑎᑦ ᐆᒪᔪᑦ 

ᓇᔪᒐᖏᑦ, ᓴᖅᑭᑕᐅᓯᒪᕗᑦ ᐅᑯᓇᓂ ᑎᑎᖅᑲᓂ, ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ 

ᒥᒃᓴᐅᓴᒃᓯᓯᒪᓂᖏᓐᓂᒃ ᐊᒻᒪ ᐅᔾᔨᖅᑐᕆᐊᖃᖅᑐᑦ ᒥᐊᓂᖅᓯᔾᔪᑎᓂᒃ ᐱᓕᕆᐊᖃᖅᑎᓪᓗᒋᑦ ᐃᓗᐊᓂ 

ᑕᐅᕙᓂ ᐅᕝᕙᓗ ᖃᓂᕆᔭᖏᓐᓂ ᐊᕙᑎᖓᑕ ᐊᒻᒪ  ᐆᒪᔪᑦ ᓇᔪᒐᖏᑕ ᐱᒻᒪᕆᐅᑎᑦ.  

 ᓄᑖᑦ ᑐᓴᒐᒃᓴᑦ ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ ᐊᒻᒪ/ᐅᕝᕙᓗ ᐱᕙᓪᓕᐊᑎᑦᑎᔨᑦ ᖃᓄᐃᓕᐅᕐᓂᖏᑕ 

ᐊᒃᑐᐃᓂᖓ ᓱᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐅᕝᕙᓗ ᐱᕙᓪᓕᐊᑎᑦᓯᓂᖅ ᓴᖅᑭᑉᐸᓪᓕᐊᑎᓪᓗᒍ, 

http://www.isdm-gdsi.gc.ca/csas-sccs/applications/events-evenements/index-eng.asp

ᑖᒃᑯᐊ ᑭᒡᓕᖏᑦ ᐱᖓᓱᑦ ᐃᓗᐊᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ   

ᐃᓚᔭᐅᒃᑲᓐᓂᕈᓐᓇᖅᐸᓪᓚᐃᔪᑦ ᐱᔭᕆᐊᖃᓕᕐᓂᖅᐸᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ 

ᑭᒡᓕᖓ ᖃᐅᔨᓴᐃᕕᖕᒥ ᑕᒪᓐᓇ ᕿᒥᕐᕈᓇᒃᑕᐅᖅᑳᓚᐅᖅᑎᓪᓗᒍ ᑭᓯᐊᓂ. 

ᐱᒋᐊᕐᓂᖓ 

ᑲᓇᑕᐅᑉ ᒐᕙᒪᒃᑯᖏᑕ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᖓ t (1996) ᐱᔪᓐᓇᖅᑎᑦᑎᕗᖅ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᐱᓕᕆᕕᒃ ᑲᓇᑕᒥ (DFO) ᐱᔨᑦᓯᕈᑎᖃᖁᓪᓗᒍ ᐱᐅᓯᒋᐊᖅᓯᒪᔪᓂᒃ 

ᒥᐊᓂᖅᓯᔾᔪᑎᓂᒃ ᐃᒪᕐᓂᒃ ᑕᕆᐅᕐᓂᒃ ᐊᒻᒪ ᓯᒡᔭᓂᒃ ᐊᕙᑎᖓ ᓂᕐᔪᑎᖃᐅᖅᑐᓂᒃ ᐊᒻᒪ ᐅᒪᔪᓄᑦ 

ᓇᔪᒐᐅᔪᓂᒃ ᐱᒻᒪᕆᐅᑎᐅᔪᓂᒃ (DFO 2004).  ᓇᓗᓇᐃᖅᑕᐅᓂᖏᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ 

ᓇᔪᒐᖏᑦ  ᐃᓱᒪᒋᔭᐅᕗᑦ ᐊᑑᑎᖃᕐᖢᑎᒃ ᓴᓇᕐᕈᑕᐅᓂᖏᓐᓂᒃ ᐃᒃᐱᒍᓱᖁᔨᑎᓪᓗᒋᑦ ᓇᓗᓇᐃᖅᑕᐅᓯᒪᔪᒥᒃ 

ᓂᕐᔪᑎᒧᑦ ᓇᔪᒐᕐᒥᒃ ᐅᕝᕙᓗ ᐱᒻᒪᕆᐅᔪᒥᒃ ᕿᑐᕐᐅᕐᕕᐅᓗᓂ, ᑕᐃᒪᐃᑦᑐᒥᒃ ᑐᑭᒧᐊᒃᑎᑦᓯᖁᓪᓗᑕ 

ᐱᐅᒋᔭᐅᖏᓐᓂᖃᕐᓂᐊᖅᑎᓪᓗᒋᑦ ᒥᐊᓂᕆᔭᐅᔾᔪᑎᖏᑦ ᐱᓕᕆᔭᐅᑎᓪᓗᒋᑦ (DFO 2004).  

ᑕᕝᕗᖓ ᐃᓱᓕᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᔨᖏᑦ ᐊᐱᕆᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ 

ᑭᒡᓕᓯᓂᐊᖅᑎᖏᓐᓂᒃ ᕿᕐᒥᕐᕈᓇᖁᔨᓪᓗᑎᒃ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ (northern Foxe Basin) 

(ᐊᔾᔨᓐᖑᐊᖅ 1)  ᖃᐅᔨᓴᐅᑎᕕᓂᕐᓂᒃ ᖃᐅᔨᒋᐊᕐᓂᐊᕐᒪᑕ ᐊᑕᐅᓯᖅ ᐅᓄᕐᓂᖅᓴᓪᓘᓐᓃᑦ 

ᓇᓗᓇᐃᖅᑕᐅᔪ3ᓇᕐᒪᖔᑕ ᐊᕙᑎᖓ ᐆᒪᔪᑦ ᓇᔪᒐᖏᑦ ᐱᒻᒪᕆᐅᑎᑦ ᓇᓗᓇᐃᖅᑎᖅᑕᐅᔪᓐᓇᕐᒪᖔᑕ. 

ᐊᑐᖅᑕᐅᖃᑦᑕᖅᑐᑦ ᑎᑎᕋᖅᑕᐅᓯᒪᔪᑦ ᖃᐅᔨᒪᓂᕆᔭᐅᔪᑦ ᐊᒻᒪ ᓴᖅᑭᑕᐅᓯᒪᖏᑦᑐᓂᑦ ᐃᖅᑲᕐᒥᐅᑕᑦ, 

ᐃᒪᕐᒥᐅᑕᑦ ᐅᒪᔪᐊᕈᓯᑦ ᐊᔾᔨᒌᖏᑦᑐᑦ ᐊᒻᒪ ᐃᒪᕐᒥᐅᑕᑦ ᐃᖃᓗᒐᓚᐃᑦ ᐊᒻᒪ ᐳᐃᔨᑦ ᐊᑐᖅᑕᐅᖃᑦᑕᖅᑐᑦ 

ᑭᒡᓕᓯᓂᐊᖅᑎᓄᑦ ᐅᖃᐅᔾᔨᒋᐊᕈᑎᒃᓴᓄᑦ ᑲᑎᒪᔾᔪᑎᖃᖅᑎᓪᓗᒋᑦ ᕿᒥᕐᕈᓇᒡᖢᑎᒃ ᐊᕙᑎᖓ ᐊᒻᒪ 

ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᑭᒡᓕᒃᓴᖓᓂᒃ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ (northern Foxe Basin).  

ᐃᒪᕐᒥᐅᑕᑦ ᑎᖕᒥᐊᑦ ᐊᒻᒪ ᓇᓄᐃᑦ ᐃᓱᒪᒋᔭᐅᓚᐅᖅᑐᑦ, ᐅᓄᖅᑐᓂᒃ ᐃᔨᒋᓚᐅᖅᑑᒐᓗᐊᑦ ᐃᒪᕐᒥᐅᑕᓂᒃ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᔪᓂᒃ.  ᑲᑎᒪᔭᖅᑐᖃᑕᐅᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ 

ᑎᑎᕋᖅᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᓄᓇᓕᖕᓂᕐᒥᐅᑦ ᖃᐅᔨᒪᓂᕆᔭᖏᓐᓂᒃ.  ᑐᓴᒐᒃᓴᑦ 

ᐱᔭᕐᓂᖏᑦᑐᓕᕆᔪᑦ ᕿᒥᕐᕈᓇᒃᑕᐅᓚᐅᖅᑐᑦ ᑲᑎᒪᑎᓪᓗᒋᑦ ᓴᖅᑭᑕᐅᓯᒪᔪᑦ Paulic et al.ᑯᓐᓄᑦ ᐊᕐᕌᒍᐊᓂ 

2014.  

ᑲᑎᒪᖃᑦᑕᓚᐅᕐᒥᔪᑦ ᐃᒡᓗᓕᖕᒥ ᓴᓂᕋᔭᖕᒥᓗ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖓ ᓴᖅᑭᑕᐅᓪᓗᓂ 

ᐅᖃᐅᑕᐅᓪᓗᓂᓗ ᓄᓇᓕᖕᓂ ᖃᐅᔨᒪᓂᖃᖅᑐᓄᑦ, ᖃᐅᔨᒪᓂᕐᒥᓂᒃ ᑐᓂᓯᓚᐅᖅᑐᑦ ᑲᑎᒪᑎᓪᓗᒋᑦ. 

ᓇᐃᓈᖅᓯᒪᔪᑦ ᐅᖃᐅᑕᐅᓯᒪᔪᑦ ᐱᖓᓱᓂ ᑲᑎᒪᓂᕐᓂᓐᖔᖅᑐᑦ ᓴᖅᑭᑕᐅᓯᒪᕗᑦ ᐃᓗᐊᓂ 

ᐃᒪᕐᒥᐅᑕᓕᕆᔨᒃᑯᑦ 2010 ᑎᑎᖅᑲᖁᑎᖏᓐᓂ.  

ᑭᒡᓕᓯᓂᐊᖅᑎᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓕᖕᓂᕐᒥᐅᓪᓗ ᖃᐅᔨᒪᓂᖏᑦ ᑲᑎᑎᑕᐅᓚᐅᖅᑐᑦ 

ᐅᐊᑦᑎᐊᕈᓐᖑᖅᑎᓪᓗᒍ ᐊᒻᒪ ᐅᑯᓇᓂ ᑎᑎᖅᑲᓂ ᓴᖅᑭᑕᐅᓯᒪᓪᓗᑎᒃ.  (ᑕᑯᓗᒍ Paulic et al. 2014 

ᑕᑯᔪᒪᓐᓂᕈᑦᓯ ᐃᓗᓕᑯᓘᔭᖏᓐᓂᒃ, ᓄᓇᓐᖑᐊᓂᒃ ᖃᐅᔨᒪᔾᔪᑎᓂᒃ ᑐᓴᒐᓴᑦ ᓇᑭᑦ ᐱᔭᐅᓐᓂᕐᒪᖔᑕ 

ᐅᑯᓇᓂ ᐅᓂᒃᑳᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕᓗ  ᓄᓇᓐᖑᐊᖑᑦ ᑐᓴᒐᒃᓴᖏᓪᓗ 

ᐃᑲᔪᖅᓯᓂᐊᖅᑐᑦ ᒥᐊᓂᖅᓯᔾᔪᑎᓄᑦ ᓯᕗᓂᒃᓴᒥ ᐊᑦᑕᕐᓇᖏᓐᓂᖅᓴᐅᓕᖁᓪᓗᒍ ᐊᒻᒪ 

ᐅᓗᕆᐊᓇᖏᓐᓂᖅᓴᐅᓕᖁᓪᓗᒋᑦ ᐃᒻᒥᖕᓄᑦ.  ᐃᑲᔪᖅᓯᓂᐊᕐᒥᔪᖅ ᐃᓱᒪᓕᐅᖅᑎᐅᔪᓂᒃ ᕿᒥᕐᕈᓇᒡᓗᑎᒃ 

ᑲᑎᒪᓂᖃᖅᑎᓪᓗᒋᑦ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᖃᐅᔨᓴᒐᒃᓴᓂᒃ ᐊᒻᒪ ᖃᐅᔨᒪᔭᐅᖏᑦᑐᓂᒃ. 

http://laws-lois.justice.gc.ca/eng/acts/o-2.4/page-1.html

ᕿᒥᕐᕈᓇᖕᓂᖅ  

ᖃᓄᐃᓕᖓᓂᖓ ᐊᒻᒪ ᐃᖅᑲᕐᒥᐅᑕᑦ 

ᐅᐊᖕᓇᖓ ᓯᑯᓯᓛᑉ ᐃᒪᖓᓂ (northern Foxe Basin)   ᐃᒃᑲᑦᑑᕗᖅ ᑲᓇᑕᐅᑉ ᑲᓇᖕᓇᖓᓂ 

ᐅᑭᐅᖅᑕᖅᑐᖓᓂ ᐊᑯᓐᓂᐊᓂ ᕿᑭᖅᑖᓘᑉ, Melville ᓄᕗᐊᑕ ᐊᒻᒪ ᓴᓪᓕᕐᒥᐅᑦ ᕿᑭᖅᑕᖁᑎᖓᑕ, 

ᓄᓇᕗᒥ (ᐊᔾᔨᓐᖑᐊᖅ 2).  ᐃᑭᖅ ᑖᓐᓇ ᐊᒃᑐᐊᔪᖅ ᐃᑦᑐᑎᐊᖅᑐᕐᕕᐅᑉ ᐃᑭᕋᓴᖓᓄᑦ ᐊᒻᒪ Fury ᐊᒻᒪᓗ 

Hecla Strait ᐃᑭᕋᓴᖓᓄᑦ ᑎᑭᐅᑎᓯᒪᓪᓗᓂ ᓛᐸᑐᐊᕐᒥᐅᑦ ᑕᕆᐅᖓᓄᑦ ᐊᖅᑯᓵᖅᓯᒪᓪᓗᓂ Foxe 

Channel ᐊᒻᒪ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓄᑦ.  ᑕᒪᓐᓇ ᐃᒃᑲᓐᓂᖃᖅᑐᖅ ᑐᖔᓂ 100 m 

ᐃᑎᓂᖃᕐᖢᓂ ᐅᓄᑲᓪᓚᒃᑐᓂᒃ ᐃᑎᓂᖅᓴᖅᑕᖃᐅᕆᓪᓗᓂ ᐃᑎᓂᖃᖅᑐᓂᒃ 300-350 m.  

ᓄᓇᖓ ᖃᓄᐃᓕᖓᖕᒪᖔᑦ ᑐᓴᒐᒃᓴᓂᒃ ᐊᑐᐃᓐᓇᖅᑕᖃᓗᐊᖏᒻᒪᑦ ᓯᑯᓯᓛᑉ ᐃᒪᖓᓂ ᐅᐊᖕᓇᖓᑕ 

ᒥᒃᓵᓄᑦ. ᑕᐅᕙᓐᓇ ᐅᔭᕋᐃᓐᓇᒐᓚᐅᖕᒪᑦ ᐃᓚᖓ ᑐᐊᐸᖃᐅᕐᖢᓂ ᖃᓂᒋᔭᖓᓂ ᐃᒡᓗᓕᒃ ᐊᒻᒪ ᓂᒋᐊᑕ 

ᐱᖓᖕᓇᖅᐸᓯᐊᓂ ᖃᓂᒋᔭᖓᓂ ᓴᓂᕋᔭᐅᑉ. 

 

ᐊᔾᔨᓐᖑᐊᖅ 2. ᓄᓇᓐᖑᐊᖅ ᑕᑯᒃᓴᐅᑎᑦᑎᔪᖅ ᓄᓇᖏᒃ ᐊᑎᖏᓐᓂᒃ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᐅᖃᐅᑕᐅᓯᒪᔪᑦ ᑎᑎᖅᑲᓂᒃ ᐅᑯᓇᓂ 

ᓯᑯ ᐊᒻᒪ ᐃᒪᐅᑉ ᖃᓄᐃᓕᖓᓂᖓ 

ᐅᓄᖏᑦᑐᕈᓗᖕᓂᒃ ᐃᒪᖓᑕ ᒥᒃᓵᓄᑦ ᑐᓴᒐᒃᓴᓂᒃ ᐊᑐᐃᓐᓇᖅᑕᖃᖅᑐᖅ ᑕᐅᕙᓂ.  ᑐᓴᒐᒃᓴᑦ ᐱᓯᒪᔭᐅᔪᑦ 

ᐃᓚᐃᓐᓇᐅᕗᑦ ᐊᒻᒪ ᐊᑕᖏᖅᓯᓯᒪᖏᑦᑐᑦ ᐱᔭᐅᓯᒪᓂᑯᑦ ᕿᑎᐸᓗᐊᓂᑦ 1980. ᑭᓯᐊᓂᓕ ᑐᑭᓯᓯᒪᔪᑦ 

ᐃᖏᕐᕋᓂᖓᓂᒃ ᐃᒪᐅᑉ, ᓯᑯᕙᓪᓕᐊᖃᑦᑕᕐᓂᖓᓂᒃ ᐊᒻᒪ ᖃᓄᖅ ᐊᐅᒃᑲᕐᓃᑦ ᓴᖅᑭᑉᐸᓪᓕᐊᖃᑦᑕᕐᒪᖔᑕ 

ᑕᐅᕙᓂ. 

ᑲᐃᕙᓐᓂᐊ ᐃᒪᐅᑉ 

ᐃᓚᖓ ᐅᑭᐅᖅᑕᖅᑐᑉ ᐃᒪᖓᑕ ᖄᖓ ᐃᓯᖅᐸᓪᓕᐊᖃᑦᑕᖅᑐᖅ ᐊᑦᓛᓐᑐᑎᒃ ᑕᕆᐅᖓᓄᑦ ᐊᖅᑯᓵᕐᖢᓂ 

ᐃᖏᕐᕋᓂᖏᑎᒍᑦ ᑲᓇᑕᐅᑉ ᕿᑭᖅᑕᖁᑎᖏᑎᒍᑦ ᑕᐅᕘᓇ ᓯᑯᓯᓛᑉ ᐃᒪᖓᓂᒃᑯᑦ. ᐊᐅᒃᑲᕐᓂᖃᐅᕐᖢᑎᒃ 

ᐊᖅᑯᓵᖅᑕᐅᓪᓗᑎᒃ ᐃᑭᕋᓴᖏᑦ Fury ᐊᒻᒪ Hecla Strait ᑕᐅᕙᓂ ᑲᑎᖃᑎᖃᕐᖢᑎᒃ ᐅᓕᓐᓂᕐᒥᒃ, 

ᑕᐃᒪᐃᒻᒪᑦ ᐊᐅᒃᑲᕐᓂᖃᐅᖅᐳᖅ ᐃᓯᖅᐸᓪᓕᐊᓪᓗᒍ ᓯᑯᓯᓛᑉ ᐃᒪᖓᓂ.  ᐃᓚᖏᑦ ᐃᖏᕐᕋᖃᑦᑕᖅᑐᑦ 

ᓯᒡᔭᖓᓄᑦ ᐃᒡᓗᓕᐅᑉ ᕿᑭᖅᑕᖓᑕ ᐊᖅᑯᓵᕐᖢᑎᒃ ᓯᑯᓯᓛᑉ ᐃᒪᖓᓂᒥᑦ ᐃᓗᐊᓄᑦ ᓱᓪᓗᐊᑕ.  ᓂᒋᐊᓄᑦ 

ᑎᑭᒃᑲᒥ, ᑕᐅᕗᓐᖓᐅᓕᖃᑦᑕᖅᑐᖅ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓄᑦ ᐊᒻᒪ ᑲᐃᕙᓕᕐᖢᑎᒃ 

ᐃᓯᒃᑲᓐᓂᓚᐅᖏᓐᓂᖏᓐᓂ ᐅᑭᐅᖅᑕᖅᑐᕐᒥᐅᑦ ᐃᑭᕋᓴᖓᓄᑦ ᑕᐅᕙᓐᖓᑦ ᓯᑯᓯᓛᑉ ᐃᒪᖓᓂᒥᑦ ᐃᒪᐅᑉ 

ᖄᖓᒎᕐᖢᓂ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ. 

ᑲᐃᕙᑎᓪᓗᒍ ᐊᐅᒃᑲᕐᓂᖅ ᓴᓐᖏᓂᖅᐹᖑᔪᖅ ᓯᑯᓯᓛᑉ ᐃᒪᖓᓂᒥ ᐃᑎᓂᖅᐹᖑᖃᑦᑕᖅᑐᖅ ᐅᑭᐅᒃᑯᑦ 

ᐅᐱᕐᖔᒃᑯᓪᓗ ᐃᑎᓂᖃᕐᖢᓂ (5-10 cm s-1). ᐃᒪᐅᑉ ᐃᖏᕐᕋᓂᖓ ᐱᒻᒪᕆᐅᕗᖅ ᓯᑯᑉ ᐃᖏᕐᕋᓂᐊᓄᑦ 

ᐊᒻᒪ ᓄᒃᑕᖅᑕᐅᓂᖏᓐᓄᑦ ᐅᒪᔪᐊᕈᓯᑦ ᓂᕿᒋᔭᐅᔪᑦ ᐅᐊᖕᓇᖓᓄᐊᖅᐸᓪᓕᐊᔪᑦ ᓯᑯᓯᓛᑉ ᐃᒪᖓᓂᑦ. 

ᐊᕐᕌᒍᑕᒫᓐ ᐃᖏᕐᕋᓂᖓ ᐅᐊᖕᓇᖓᓄᑦ ᓯᑯᓯᓛᑉ ᐃᒪᖓᓂ (1.5 x 1012 m3) ᐊᔾᔨᑲᓴᖓ ᐃᒪᓕᒫᖓᑕ 

ᐊᕐᕌᒍᒧᑦ ᐃᖏᕐᕋᓂᖃᖅᑎᓪᓗᒍ ᑕᐅᕗᖓ.  ᑕᒪᓐᓇᓗ ᐱᒻᒪᕆᐅᕗᖅ ᐃᒪᕐᒥᒃ ᐊᒃᑐᐃᓯᒪᖕᒪᑦ ᐊᒻᒪ 

ᓯᐊᒻᒪᒃᑎᕆᓪᓗᓂ ᐅᓄᑲᓪᓚᒃᑐᓂᒃ ᐃᒪᕐᒥᐅᑕᓂᒃ ᓂᕿᒃᓴᕆᔭᐅᔪᓂᒃ ᐃᒪᕐᒥᐅᐃᑕᐅᖃᖁᑕᐅᔪᓄᑦ 

ᕿᑐᕐᖏᐅᕐᕕᐅᓪᓗᑎᒃ ᓂᕆᕕᐅᓪᓗᑎᒡᓗ ᐱᕙᒃᑐᖅ. 

ᐃᑭᕐᒥ ᓯᑯ 

ᓯᑯ ᓇᔪᒐᕆᔭᐅᕗᖅ ᐅᒪᔪᓄᑦ ᓯᑰᑉ  ᖄᖓᓂ ᐊᒻᒪ ᐃᒪᐅᑉ ᐃᓗᐊᓂ, ᓯᓚᒧᑦ ᖃᓄᐃᓐᓂᖓᓄᑦ 

ᐃᖏᕐᕋᕙᓪᓕᐊᖃᑦᑕᖅᑐᑦ ᓄᒃᑕᕐᖢᑎᒃ ᐅᒪᔪᑦ ᐊᒻᒪ ᐅᒪᔪᖅᑕᐅᒐᓱᐊᖃᑦᑕᖅᑐᑦ. ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂᑉ, ᓯᑯᖃᖃᑦᑕᕐᒪᑦ ᓄᕕᐱᕆᒥᑦ ᔫᓂᒧᑦ ᐊᒻᒪ ᓯᑯᖃᕐᓂᖓᓂᒃ ᓇᓗᓇᐃᖅᑕᐅᖃᑦᑕᖅᑐᖅ.  

ᓯᑯᐃᕆᐊᓕᖃᑦᑕᖅᑐᖅ ᔪᓚᐃᒥᑦ ᓯᑯᖃᕋᓂ ᐋᒡᒌᓯᒧᑦ ᑎᑭᓪᓗᒍ ᑎᑭᑕᐅᓕᖃᑦᑕᖅᑐᖅ ᓯᑯᑐᖃᕐᓄᑦ 

ᐃᑦᑐᐊᖅᑐᕐᕕᖕᒥᓐᖔᖅᑐᓂᑦ Gulf of Boothiaᒥᑦ (Paulic et al. 2014).  

ᓯᑯᓕᖃᑦᑕᖅᑐᖅ ᕿᑎᐸᓗᐊᓂ ᐃᓱᐸᓗᐊᓄᑦ ᐋᒡᒌᓯᐅᑉ. ᐊᕐᕌᒍᓂ ᐊᓂᒍᖅᑐᓂ, ᐊᓯᔾᔨᖅᐸᓪᓕᐊᓯᒪᓕᖅᑐᖅ 

ᓯᑯᐃᖅᓵᓕᓂᖅᓴᐅᖃᑦᑕᓕᖅᑐᖅ ᐊᒻᒪ ᓯᑯᓇᓵᖅᐸᓪᓕᐊᖃᑦᑕᓕᖅᑐᖅ. 

ᓯᑯᖓ ᓯᑯᓯᓛᑉ ᐃᒪᖓᓂ (Foxe Basin) ᐊᔾᔨᖃᓐᖏᓚᖅ ᐊᓯᖏᓐᓂᒃ ᑲᓇᑕᒥᐅᑦ ᓯᖁᖁᑎᖏᓐᓂᒃ 

ᑖᕐᔪᖓᓂᖅᓴᐅᓂᖓᓄᑦ ᐊᒻᒪ ᒪᓃᓚᐅᓂᖓᓄᑦ.  ᑖᕐᔪᖓᓂᖅᓴᐅᔪᖅ ᐅᑭᐊᒃᓵᒃᑯᑦ ᐊᓄᕌᖃᑦᑕᓕᖅᑎᓪᓗᒍ 

ᒪᓪᓕᖅᑐᐊᓘᓪᓗᓂ ᐃᖅᑲᕐᒥᐅᑕᑦ ᐃᖑᓚᖅᑕᐅᓪᓗᑎᒃ ᐃᒫᓂ ᑕᐃᒪᓐᓇ ᖁᐊᖃᑦᑕᕐᒪᑦ.  ᐅᓕᖃᑦᑕᕐᓂᖓ 

ᐊᒻᒪ ᐊᓄᕆᖃᑦᑕᕐᓂᖓᓄᑦ ᓯᖁᐃᔭᖃᑦᑕᖅᑐᖅ ᐃᕗᓪᓗᑎᒃ ᓯᑯᑦ ᓱᕋᑦᑎᔪᑦ. ᐃᕗᓂᑯᑦ ᓯᑯᑦ 

ᐊᒃᑐᐃᓂᖃᖃᑦᑕᕐᒥᔪᑦ ᐃᒪᖓᓂᒃ ᑕᐅᕙᔅᓱᒪ ᐃᒪᖅ ᑕᕆᐅᖅ ᐊᒃᑐᐃᖃᑦᑕᖅᐸᓪᓚᐃᔪᖅ ᓯᑯᓯᓛᑉ ᐃᒪᖓᓂᒥ, 

ᐅᓄᖅᓯᒋᐊᖅᑕᐅᕙᓪᓕᐊᓂᖓ ᒥᒃᓴᐅᓴᒃᑕᐅᔪᓐᓇᖅᑐᖅ ᐃᒪᑐᐃᓐᓇᐅᑉ ᑕᕆᐅᖑᖏᑦᑐᑉ  30%ᒥᒃ 

ᐊᒃᑎᒋᓂᖃᕐᓗᓂ. 

ᓯᑯ ᐃᔾᔪᓂᖅᐹᖑᔪᖅ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᐊᑯᓐᓂᐊᓂ 175 – 200 cm ᐃᔾᔪᓂᖃᖅᐳᖅ ᓯᑯ 

ᒪᓃᓚᐅᑎᓐᓇᒍ, ᑭᓯᐊᓂᓕ, ᑕᒪᒃᑯᐊ ᐊᒃᑐᐃᓂᖃᓪᓚᕆᒍᓐᓇᖅᐳᑦ ᐊᕐᕌᒍᒥᑦ ᐊᕐᕌᒍᒧᑦ 

ᐊᔾᔨᒋᖃᑦᑕᖏᓐᓂᖏᓐᓄᑦ.  ᓵᒡᓕᕙᓪᓕᐊᓂᕋᖅᑕᐅᓪᓗᓂ ᐅᖃᐅᑕᐅᖃᑦᑕᖅᑐᖅ ᐱᓗᐊᖅᑐᒥ ᓯᓈᖓᓂ 

ᖃᓂᒋᔭᖓᓂ ᐊᐅᒃᑲᕐᓂᐅᑉ. 

ᐊᐅᒃᑲᕐᓃᑦ (ᓯᑯᔪᐃᑦᑐᑦ) 

ᓯᑯᖃᖏᓐᓂᖃᐅᖃᑦᑕᕆᕗᖅ, ᐋᔪᕋᕐᓂᒃ, ᓄᑎᒃᓯᒪᔪᓂᒃ ᐊᒻᒪ ᐊᐅᒃᑲᕐᓂᖏᑦ (ᓯᑯᔪᐃᑦᑐᓂᒃ), 

ᑕᐃᒪᐃᓕᒋᐊᕋᔪᒃᑐᖅ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᐅᑭᐅᒃᑯᑦ.  ᐊᐅᒃᑲᕐᓂᑦ ᐱᑕᖃᐃᓐᓇᖃᑦᑕᖅᑐᖅ 

ᓯᑯᖃᑦᑕᖏᑦᑐᑦ ᐅᕝᕙᓗ ᓯᑯᖃᑦᑕᖅᑐᑦ ᓵᑦᑐᒥᒃ.  ᑕᐃᒪᐃᓕᐅᒐᔪᖃᑦᑕᕐᓂᖏᓐᓂᒃ ᖃᐅᔨᒪᔭᐅᔪᑦ ᓇᓃᓐᓂᖏᑦ. 

ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑉ, ᐱᖓᓱᓂᒃ ᐊᖏᔫᑎᓂᒃ ᐊᐅᒃᑲᕐᓃᑦ ᓇᓗᓇᐃᖅᓯᓯᒪᓕᖅᑐᑦ; ᐊᑕᐅᓯᖅ 

ᖃᓂᒋᔭᖓᓂ ᐃᒡᓗᓕᒃ ᕿᑭᖅᑕᖓᑕ (ᓂᒋᐊᑕ ᑲᓇᖕᓇᖅᐸᓯᐊᓂ ᑲᓇᖕᓇᖓᑕ ᐃᓱᐸᓗᐊᓂ  Fury ᐊᒻᒪ 

Hecla Strait), ᐊᑕᐅᓯᖅ ᐅᐊᖕᓇᖓᓂ ᐊᒻᒪ ᐅᐊᖕᓇᖓᑕ ᑲᓇᖕᓇᖅᐸᓯᐊᓂ ᕿᑭᖅᑕᖓᓂ Prince 

Charles Island ᐊᒻᒪᓗ ᓂᒋᐊᓂ ᓴᓂᕋᔭᐅᑉ (ᐊᔾᔨᓐᖑᐊᖅ 3).  

 

ᐊᔾᔨᓐᖑᐊᖅ 3. ᐱᖓᓱᓪᓗᐊᑕᑦ ᐊᐅᒃᑲᕐᓃᑦ ᓇᓗᓇᐃᖅᑕᐅᓯᒪᔪᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᐱᔭᐅᓯᒪᔪᑦ ᐅᑯᓇᓐᖓᑦ Mallory ᐊᒻᒪᓗ Fontaine (2004) ᐊᒻᒪᓗ Barber ᐊᒻᒪᓗ Massom (2007).  

ᐊᐅᒃᑲᕐᓂᖃᖃᑦᑕᖅᑐᖅ ᑲᓇᖕᓇᖓᑕ ᐹᖓᓂ ᐃᑭᕋᓴᖏᑕ Fury ᐊᒻᒪ Hecla Strait 

ᓴᖅᑭᑉᐸᓪᓕᐊᓕᖃᑦᑕᖅᑐᑦ ᐄᑉᐳᒥ ᒪᐃᒥᓘᓐᓃᑦ. ᓇᓗᓇᖏᑦᑐᖅ ᓯᑯ ᐊᐅᒃᐸᓪᓕᐊᓕᖅᑎᓪᓗᒍ 

ᐊᐅᒃᑲᓂᖃᓕᖃᑦᑕᖅᑐᖅ ᐅᓕᖃᑦᑕᓕᕌᖓᑦ ᐅᐱᕐᖔᒃᑯᑦ ᐃᒪᖓ ᐅᓇᖅᓯᑎᓪᓗᒍ ᖄᖓ ᐊᒻᒪ 

ᐃᖏᕐᕋᓂᖃᖅᑎᓪᓗᒍ ᐃᒪᖓ ᑲᓇᖕᓇᒧᐊᖅᐸᓪᓕᐊᓪᓗᓂ ᐊᖅᑯᓵᖅᑕᐅᓪᓗᓂ Fury ᐊᒻᒪ Hecla Strait 



Central and Arctic Region Northern Foxe Basin EBSAs 

7 

ᐃᑭᕋᓴᖓ.  ᒪᑐᐃᖃᑦᑕᕐᒪᑕ ᐊᐅᒃᑲᕐᓃᑦ ᐃᖏᕐᕋᓂᐅᑉ ᓱᒃᑲᓂᖓᓄᑦ, ᐊᖏᓂᖓᓄᑦ ᐊᒻᒪ ᐊᓪᓕᖅᐸᓯᖓᓂ 

ᓄᓇᓐᖑᐊᒥ, ᓇᓃᓐᓂᖓ ᐊᐅᒃᑲᕐᓂᐅᑉ ᐊᔾᔨᒌᖃᑦᑕᖏᑦᑐᖅ ᐊᕐᕌᒍᒥᑦ ᐊᕐᕌᒍᒧᑦ.  

ᓯᑯᖃᖏᓐᓂᖅᓴᐅᓂᕋᖅᑕᐅᖃᑦᑕᓕᒥᔪᖅ ᓯᑯᑐᖃᕐᓂᒃ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᑕᐃᒪᐃᓐᓂᖅᓴᐅᓂᕋᖅᑕᐅᔪᖅ ᐱᔾᔪᑎᒋᕙᓪᓚᐃᓪᓗᒍ ᓯᑯᑭᓐᓂᖅᓴᐅᓕᕐᒪᑦ ᓛᐸᑐᐊᑉ ᓱᓪᓗᐊᒍᑦ ᑲᓇᖕᓇᖓᓂ 

Fury ᐊᒻᒪ Hecla Strait ᐃᑭᕋᓴᖓᑕ ᑕᐃᒪᓐᓇ ᐊᓄᕆᑭᓐᓂᖅᓴᐅᓕᕐᖢᓂ ᐊᒻᒪ ᐊᓯᔾᔨᖅᓯᒪᓕᕐᖢᑎᒃ 

ᐊᓄᕆᑦ ᓇᑭᓐᖔᕐᓂᖓ.  ᓯᓈᖓᓗ ᐃᒡᓗᓕᖕᒧᑦ ᖃᓂᓐᓂᖅᓴᐅᓕᕐᖢᓂ ᑕᐃᑦᓱᒪᓐᖓᓂᑦ. 

ᐊᓯᖏᑦ ᐊᐅᒃᑲᕐᓃᑦ ᐅᐊᖕᓴᖓᓂ ᓯᑯᓯᓛᑉ ᐃᒪᖓᓂ ᓴᖅᑭᓕᖃᑦᑕᖅᑐᑦ ᑐᓄᐊᓂ ᕿᑭᖅᑕᑦ.  

ᒪᑐᐃᓐᖔᖏᓐᓇᖃᑦᑕᖅᑐᑦ ᓯᑯᓚᐅᕋᑎᒃ ᓯᓚᒧᑦ ᐊᒻᒪ ᐊᓄᕆᒧ.  ᐊᐅᒃᑲᕐᓂᖅ ᓂᒋᐊᓂ ᓴᓂᕋᔭᐅᑉ 

ᐃᓱᒪᒋᔭᐅᔪᖅ ᓯᑯᓚᐅᖅᓯᒪᖏᑦᑕᕆᐊᖓᓂᒃ ᐅᑭᐅᒃᑯᑦ. 

ᓯᕗᓪᓕᕐᒥ ᓯᑯᕙᓪᓕᐊᓂᖓ ᐊᒻᒪ ᑐᒡᓕᐊᓂ ᓯᑯᕙᓪᓕᐊᓂᖓ  

ᑐᓴᒐᒃᓴᖅᑕᖃᓗᐊᖏᒻᒪᑦ ᐊᐅᓚᓂᕆᔭᖓᓂᒃ ᓯᑯᑐᖃᐃᑦ ᐊᒻᒪ ᓯᑯᑦ ᐊᐅᒃᐸᓪᓕᐊᓂᖓᑕ ᓱᒃᑲᓂᖓᓂᒃ 

ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑉ.  ᐅᓄᖏᑦᑐᓂᒡᓗ ᖃᐅᔨᓴᒐᒃᓴᖃᕋᓗᐊᕐᖢᑎᒃ ᓇᓗᓇᐃᖅᓯᓚᐅᖅᑐᑦ 

ᐃᒪᕐᒥᐅᑕᐅᔪᑦ ᐅᒪᔪᐊᕈᓯᑦ ᐊᒃᐸᓯᖕᓂᖅᓴᐅᔪᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᕼᐊᑦᓴᓐ ᓯᑐᕋᐃᑦ 

ᐃᑭᕋᓴᖓᓂᑦ.  ᑕᕆᐅᖑᖏᓐᓂᖅᓴᐅᓪᓗᓂᓗ ᓯᓈᖓᓂ ᓯᑯᓯᓛᑉ ᐃᒪᖓᓂᒥ ᐃᒪᑐᐃᓐᓇᕐᒥᑦ, 

ᐱᔾᔪᑎᒋᓪᓗᒍᖃᐃ ᓯᑯᑉ ᓯᓈᖓᓂ ᐊᐅᒃᐸᓪᓕᐊᓂᖓᓂᒃ, ᑕᐃᒪᐃᒻᒪᑦ ᓯᓈᖓ ᓯᑯᑉ ᐱᒻᒪᕆᐅᓪᓗᓂ 

ᐊᑐᖅᑕᐅᖃᑦᑕᖅᑐᖅ ᓯᑯᕙᓪᓕᐊᓂᕆᔭᖓ. 

ᐅᓄᖏᑦᑐᕈᓗᖕᓂᒡᓗ ᖃᐅᔨᓴᒐᒃᓴᖃᖅᑐᑦ ᐃᒡᓕᕋᖏᓐᓂᒃ ᐅᐊᖕᓇᖓᑕ ᓯᑯᓯᓛᑉ ᐃᒪᖓᓂ 

ᑕᐃᒪᐃᒃᑯᓗᐊᖅᑎᓪᓗᒍ ᓇᓗᓇᐃᖅᓯᓚᐅᖅᑐᑦ ᐅᓄᕐᓂᖅᐹᖑᓕᖃᑦᑕᕐᓂᖏᓐᓂᒃ ᔪᓚᐃᒥ ᐊᒻᒪ ᐋᒡᒌᓯᒥ 

ᐅᓄᖅᓯᒋᐊᓪᓚᕆᖃᑦᑕᖅᑐᑦ ᐱᒋᐊᕐᓂᖓᓂ ᓯᑎᐱᕆᐅᑉ. ᑭᖑᐃᑦ ᐅᓄᕐᓂᖅᓴᐅᓪᓗᑎᒃ ᐃᒡᓕᕋᕐᓂᑦ.  ᐃᒪᖅ 

ᑕᕆᐅᖅ ᐊᒻᒪ ᐃᖏᕐᕋᓂᖓ ᐱᒻᒪᕆᐅᖃᑦᑕᖅᑐᖅ ᐃᒡᓕᕋᐃᑦ ᓯᐊᒻᒪᒃᑎᖅᓯᒪᓂᖓᓄᑦ ᐊᒻᒪ 

ᐅᓄᕐᓂᕆᔭᖏᓐᓄᑦ.  ᐃᒡᓗᓕᐅᑉ ᖃᓂᒋᔭᖓ, ᓯᑯᖃᖃᑦᑕᖅᑐᖅ ᐊᒻᒪ ᐃᒪᖃᖃᑦᑕᖅᑐᖅ ᐊᖅᑯᑎᒋᓪᓗᒍ 

Fury ᐊᒻᒪ Hecla Strait ᐃᑭᕋᓴᖓ, ᐊᒻᒪ ᐊᓪᓕᖅ ᓄᓇᓐᖑᐊᒥ, ᓯᑯᖃᐃᓐᓇᖅᑎᑦᓯᕙᓪᓚᐃᕙᒃᑐᖅ.  

ᑭᖑᐃᑦ ᓂᕿᒋᔭᐅᓪᓗᐊᑕᖅᑐᑦ ᐊᕐᕕᖕᓄᑦ ᐱᖓᖕᓇᖓᓂ ᐅᑭᐅᖅᑕᖅᑐᑉ ᐊᒻᒪ ᑕᐅᕙᓂ ᐃᒐᓕᖅᑑᕐᒥ Davis 

Strait ᐃᑭᕋᓴᖓᓂ; ᐱᒻᒪᕆᐅᓂᕆᔭᖓ ᐅᐊᖕᓇᖓ ᓯᑯᓯᓛᑉ ᐃᒪᖓᓂ ᖃᐅᔨᒪᔭᐅᖏᑦᑐᖅ.  

ᐊᕿᐊᕈᕐᒥᐅᑕᖏᑦ ᐃᓂᖅᐸᓪᓕᐊᓕᖅᑐᑦ ᐊᕐᕕᑦ ᐃᒡᓗᓕᐅᑉ ᖃᓂᒋᔭᖓᓂ ᐊᕐᕕᒃᑕᐅᔪᑦ ᓯᑎᐱᕆ 1994ᒥ 

ᐃᓗᓕᖃᓚᐅᖅᑐᑦ ᐃᖅᑲᕐᒥᐅᑕᓂᒃ ᐊᔾᔨᒌᖏᑦᑐᓂ ᐊᒻᒪ ᐅᒪᔪᐊᕈᓯᕐᓂᒃ. 

ᐃᖅᑲᕐᒥᐅᑕᑦ ᐊᒻᒪ ᐃᒪᕐᒥᐅᑕᑦ ᐱᕈᖅᑐᑦ 

ᑭᒡᓕᓯᓂᐊᖅᑎᑦ ᑐᓴᒐᒃᓴᖃᓗᐊᖏᒻᒪᑕ ᐊᑐᐃᓐᓇᐅᔪᓂᒃ ᑭᓯᐊᓂᓕ ᓄᓇᓕᕐᓂᕐᒥᐅᑦ ᑕᑯᖃᑦᑕᖅᓯᒪᔪᑦ 

ᐊᔾᔨᒌᖏᑦᑐᓂᒃ ᐃᖅᑲᕐᒥᐅᑕᐅᔪᓂᒃ ᐊᒻᒪ ᑯᐊᓐᓂᕐᓂᒃ ᐃᖂᑎᓂᒡᓗ ᐱᕈᖅᑐᓂᒃ ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂᑉ.  ᐊᐃᕕᑦ ᐊᒻᒪ ᐅᒡᔪᐃᑦ ᑕᐅᕙᓂ ᑲᑎᓪᖢᑎ ᓂᕆᓇᓱᖃᑦᑕᖅᑐᑦ ᐊᒻᒨᒪᔪᖃᐅᕐᓂᖓᓄᑦ ᐊᒻᒪ 

ᖂᕐᓱᔫᓂᒃ, ᐃᑏᑦ ᐊᒻᒪ ᐅᒡᔪᒡᓇᒐᓚᐃᑦ ᐅᓄᖅᑐᒻᒪᕆᐅᔪᑦ ᑕᐅᕙᓂ.  

ᐃᒪᕐᒥᐅᑕᑦ ᐊᒻᒪ ᑕᕆᐅᕐᒧᑦ ᕿᑐᕐᖏᐅᕆᐊᖅᑐᖃᑦᑕᖅᑐᑦ ᐃᖃᓗᐃᑦ 

 (ᐊᔾᔨᓐᖑᐊᖅ 1).  ᐅᓄᖅᑐᓂᒃ  ᑕᕆᐅᕐᒥᐅᑕᐅᖏᑦᑐᓂᒃ ᐃᖃᓗᒐᕐᓂᒃ ᓇᓂᓯᓚᐅᖅᑐᑦ ᑕᕆᐅᕐᒥ ᐃᒫᓂ 

ᐊᒻᒪ ᐱᖃᓯᐅᔾᔭᐅᓯᒪᔪᑦ ᑎᑎᕋᖅᓯᒪᔪᓂ ᐊᑖᓂ.  ᑭᒡᓕᓯᓂᐊᖅᑎᓄᑦ ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᖅ 

ᖃᓄᑎᒋ ᓯᐊᒻᒪᒃᑎᖅᓯᒪᖕᒪᖔᑕ, ᖃᓄᑎᒋᓗ ᐅᓄᖅᑎᒋᖕᒪᖔᑕ, ᒥᒃᓴᐅᓴᒃᑕᐅᔭᕆᐊᖃᖅᑐᑦ ᐊᒻᒪ 

ᓇᔪᒐᕆᔭᐅᔪᑦ ᓇᓗᓇᐃᖅᑕᐅᓗᑎᒃ ᐊᑐᓂ ᐃᒪᕐᒥᐅᑕᔪᓄᑦ ᑕᐅᕙᓃᑦᑐᓄᑦ. 

ᐃᖃᓗᒃᐱᒃ 

ᐃᖃᓗᒃᐱᒃ ᐅᓄᕐᓂᖅᐹᖑᕗᑦ ᑕᐅᕙᓂ ᐃᖃᓗᒋᔭᐅᔪᓂ ᐃᒪᕐᒥᐅᑕᓂ ᐊᒻᒪ ᐱᒻᒪᕆᐅᓪᓗᓂ ᓂᕿᒋᔭᐅᔪᖅ 

ᐅᑭᐅᖅᑕᖅᑐᕐᒥᐅᑕᓄᑦ.  ᐃᖃᓗᖃᐅᖃᑦᑕᖅᑐᖅ ᑰᖏᓐᓂ ᑕᓯᖏᓐᓂᓗ ᓄᓇᕗᑦ ᐊᒻᒪ ᐱᑕᖃᐅᕐᒥᔪᖅ 

ᑕᐅᕙᓂ ᓯᑯᓯᓛᑉ ᐃᒪᖓᓂ ᑕᕆᐅᖓᓂ. ᐃᒪᐅᑎᓪᓗᒍ, ᓯᒡᔭᖅᐸᓯᖓᓂ ᐊᑐᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ 

ᐆᒪᔪᑦ ᓇᔪᒐᖏᑦ  ᐃᓗᐊᓂ ᐊᑐᖅᑕᐅᖃᑦᑕᖅᑐᑦ  ᓂᕆᕕᐅᓪᓗᑎᒃ ᐃᖃᓗᖕᓄᑦ.  

ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᖅ ᑭᒡᓕᓯᓂᐊᖅᑎᓄᑦ ᓇᔪᒐᕆᔭᐅᓂᖓᓄᑦ ᐊᒻᒪ ᐊᖅᑯᓵᖅᑕᖅᑕᐅᓂᖓᓄᑦ 

ᐃᖃᓗᖕᓄᑦ ᑕᐅᕙᓐᓇ. 

ᓇᓗᓇᐃᖅᓯᔾᔪᑦ 1. ᐱᑕᖃᒐᔪᒃᑐᑦ ᐊᒻᒪ ᑭᒡᓕᓯᓂᐊᖅᑎᑦ ᐊᑎᖁᑎᖏᑦ ᐃᖃᓗᒃᑕᐅᔪᓄᑦ ᐊᔾᔨᒌᖏᑦᑐᓄᑦ 

ᑕᕆᐅᖓᓂ ᖃᓂᒋᔭᖓᓂ ᓯᑯᓯᓛᑉ ᐃᒪᖓᓂᑉ. 

ᐃᓚᒌᑦ ᐊᑎᕆᒐᔪᒃᑕᖓ ᑭᒡᓕᓯᓂᐊᖅᑎᑦ ᐊᑎᖁᑎᖓᑦ 

Osmeridae Capelin Mallotus villosus 
Salmonidae ᐃᖃᓗᐱᒃ Salvelinus alpinus 
Salmonidae ᐃᓲᕋᖅ Salvelinus namaycush 
Salmonidae ᑲᕕᓯᓕᒃ Coregonus autumnalis 
Salmonidae ᒥᑭᓐᓂᖅᓴᖅ ᑲᕕᓯᓕᒃ Coregonus artedi 
Salmonidae Lake Whitefish Coregonus clupeaformis 
Salmonidae ᓱᓗᒃᐸᐅᒐᖅ Thymallus arcticus 
Gadidae ᐆᒐᖅ Boreogadus saida 
Gadidae Atlantic Cod Gadus morhua 
Gadidae Polar Cod Arctogadus glacialis 
Gadidae Greenland Cod Gadus ogac 
Gasterosteidae Ninespine Stickleback Pungitius pungitius 
Gasterosteidae Threespine Stickleback Gasterosteus aculeatus 
Cottidae Arctic Staghorn ᑲᓇᔪᖅ Gymnocanthus tricuspis 
Cottidae ᒪᕐᕉᖕᓂᒃ ᓇᒡᔪᓕᒃ ᑲᓇᔪᖅ Icelus bicornis 
Cottidae Spatulate Sculpin Icelus spatula 
Cottidae Fourhorn Sculpin Myoxocephalus quadricornis 
Cottidae Arctic Sculpin Myoxocephalus scorpioides 
Cottidae Shorthorn Sculpin Myoxocephalus scorpius 
Cottidae Ribbed Sculpin Triglops pingelii 
Agonidae Arctic Alligatorfish Ulcina olrikii 
Agonodiae Atlantic Poacher Leptagonus decagonus 
Cyclopteridae Atlantic Spiny Lumpsucker Eumicrotremus spinosus 
Cyclopteridae Leatherfin Lumpsucker Eumicrotermus derjugini 
Cyclopteridae Lumpfish Cyclopterus lumpus 
Liparidae Gelatinous Seasnail Liparis fabricii 
Liparidae Kelp Snailfish Liparis tunicatus 
Liparidae Variegated Snailfish Liparis gibbus 
Zoarcidae Fish Doctor Gymnelus viridis 
Zoarcidae Saddled Eelpout Lycodes mucosus 
Zoarcidae Checker Eelpout Lycodes vahlii 
Stichaeidae  Daubed Shanny Leptoclinus maculatus 
Stichaeidae Fourline Snakeblenny Eumesogrammus praecisus 
Stichaeidae Arctic Shanny Stichaeus punctatus 

ᐃᒪᕐᒥᐅᑕᑦ ᑎᖕᒥᐊᑦ 

ᑲᑎᓐᖓᐅᖅᑐᐊᓗᖕᓂᒃ ᑎᖕᒥᐊᓂᒃ ᐃᒪᕐᒥᐅᑕᓂᒃ ᐱᑕᖃᐅᓗᐊᖏᑦᑐᖅ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᑕᐃᒪᓐᓇ ᑎᑎᕋᖅᓯᓯᒪᔪᑦ ᑭᒡᓕᓯᓂᐊᖅᑎᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᓄᓇᓕᖕᓂ 

ᖃᐅᔨᓴᖅᑕᐅᖃᑦᑕᖅᓯᒪᔪᑦ ᓯᒡᔭᖅᐸᓯᐊ ᐊᒻᒪ ᐊᐅᒃᑲᕐᓂᐅᔪᑦ ᐱᒻᒪᕆᐅᓪᓗᑎᒃ ᓂᕿᖃᕐᕕᐅᖃᑦᑕᕐᒪᑕ ᐊᒻᒪ 

ᐊᖅᑯᓵᖅᑕᕐᕕᐅᓪᓗᓂ ᓄᓕᐊᕐᕕᐅᓪᓗᓂᓗ ᐅᓄᖅᑐᓄᑦ ᑎᖕᒥᐊᓄᑦ ᐃᒪᕐᒥᐅᑕᓄᑦ ᐊᔾᔨᒌᖏᑦᑐᓄᑦ ᐊᒻᒪ 

ᓯᒡᔭᕐᒥᐅᑕᓄᑦ ᑎᒥᖕᐊᓄᑦ, ᐱᓗᐊᖅᑐᒥᒃ ᐱᑦᓯᐅᓛᖃᐅᖅᑐᖅ.  ᐱᒻᒪᕆᐅᖕᒥᔪᑦ ᓄᓕᐊᕐᕕᐅᓪᓗᓂ ᒥᑎᕐᓄᑦ, 

ᐃᒥᖅᑯᑕᐃᓚᓄᑦ, ᓇᔭᓄᑦ ᐊᒻᒪ ᖃᖅᓴᐅᕐᓄᑦ ᐅᑕᖅᑭᓪᓗᑎᒃ ᐊᐳᑎ ᐊᐅᒃᓯᐊᕆᔭᐅᓪᓗᓂ ᓄᓇᒥ 

ᐃᕙᕕᖕᒥᓄᓐᖓᐅᕙᓪᓕᐊᓕᖅᑎᓪᓗᒋᑦ.  ᐅᓄᖅᑐᑦ ᖃᐅᔨᒪᔭᐅᔪᑦ ᐃᔭᕕᖏᑦ ᐃᒥᖅᑯᑕᐃᓚᐃᑦ, ᐱᑦᑎᐅᓛᑦ 

ᐊᒻᒪ ᒥᑎᑦ ᐃᕙᖃᑦᑕᖅᑐᑦ ᖃᓂᒋᔭᖓᓂ ᐃᒡᓗᓕᐅᑉ ᓄᓇᓕᖓᑕ.  Hooper Inlet ᑲᖏᕐᖢᖓ ᐊᒻᒪ 

ᑲᓇᖕᓇᖓᓂ ᕿᑭᖅᑕᖓᑕ Calthorpe Island. ᐅᓄᑲᓪᓚᒃᑐᑦ ᐃᓄᐃᓴᒡᑑᑎᐅᓪᓗᑎᒃ ᓄᓕᐊᔮᕇᑦ 

ᐱᑕᖃᐅᖃᑦᑕᓚᐅᖅᑐᖅ ᐊᒻᒪ ᐃᕙᔪᓂᒃ ᓇᐅᔭᓂᒃ ᑲᓇᖕᓇᖓᓂ ᐊᒻᒪ ᐱᖓᖕᓇᖓᓂ ᐃᓯᕆᐊᕐᕕᖏᓐᓂ 

ᖂᑭᓐᓂᖓᓂ ᐃᓗᐊᓂ Fury ᐊᒻᒪᓗ Hecla Strait ᑕᐅᕙᓂ ᕿᑭᖅᑕᖏᓐᓂ Alfred Island, Cape 

Englefield ᐊᒻᒪ ᕿᑭᖅᑕᖏᓐᓂ Elder ᐊᒻᒪᓗ Ormonde Islands. Roche Bay ᐊᒻᒪᓗ Manning 

Island ᕿᑭᖅᑕᖏᑦ ᖃᐅᔨᒪᔭᐅᔪᑦ ᐃᕙᕕᐅᖃᑦᑕᕐᓂᖏᓐᓂᒃ ᐃᒥᖅᑯᑕᐃᓚᓄᑦ ᐊᒻᒪ ᓄᒡᐅᓴᓇᕐᓱᒃ ᓄᕗᐊ 

ᐱᒻᒪᕆᐅᓂᕋᖅᑕᐅᕗᖅ ᐃᕙᕕᐅᓪᓗᓂ ᓇᐅᔭᓄᑦ ᐱᓗᐊᖅᑐᒥᒃ ᕿᕐᓂᖅᑕᓂᒃ ᓯᒡᒍᓕᖕᓄᑦ ᓇᐅᔭᕐᓄᑦ.   

ᑲᑎᖃᑦᑕᖅᑐᑦ ᓯᒡᔭᕐᒥᐅᑕᑦ ᑎᖕᒥᐊᑦ ᑕᑯᔭᐅᖃᑦᑕᖅᓯᒪᕗᑦ ᖃᓂᒋᔭᖓᓂ ᕿᑭᖅᑕᖏᑕ Prince Charles 

ᐊᒻᒪᓗ ᖃᓂᒋᔭᖏᓐᓂ ᕿᑭᖅᑕᓂ.  ᐅᐊᖕᓇᖓ ᓯᑯᓯᓛᑉ ᐃᒪᖓᓂ ᐱᒻᒪᕆᐅᖕᒥᔪᖅ ᓇᔪᖅᑕᐅᖃᑦᑕᕐᒪᑦ 

ᒥᑎᕐᓄᑦ ᐃᓴᐅᑎᓪᓗᒋᑦ. 

ᐃᒪᕐᒥᐅᑕᑦ ᐅᒪᔪᑦ 

ᐊᕐᕖᑦ 

ᐊᕐᕕᑦ ᓄᒃᑕᖅᑎᐅᕗᑦ ᓯᐊᒻᒪᒃᑎᖅᓯᒪᐅᖅᑐᑦ ᐊᖅᑯᓵᖃᑦᑕᖅᑐᑦ ᑲᓇᖕᓇᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᑕ 

ᐊᒃᑐᐊᓂᖃᕐᖢᑎᒃ ᓯᑯᑦ ᐊᓯᔾᔨᖅᐸᓪᓕᐊᓂᖏᓐᓄᑦ.  ᑲᓇᖕᓇᖓᓂ ᑲᓇᑕᐅᑉ ᐱᖓᖕᓇᖓᓂᓗ ᐊᑯᑭᑦᑐᑦ 

ᐊᕐᕕᖃᕐᓂᕋᖅᑕᐅᕗᖅ ᐅᓄᖅᓯᕙᓪᓕᐊᓂᕋᖅᑕᐅᓪᓗᑎᒡᓗ ᐊᕐᕌᒍᓂ ᐅᓄᖏᑦᑐᓂ ᐊᓂᒍᖅᑐᓂ.  

ᑎᑎᕋᖅᑕᐅᓯᒪᔪᑦ ᑭᒡᓕᓯᓂᐊᖅᑎᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᐃᑎᓪᓗᒋᑦ 

ᑎᑎᕋᖃᑦᑕᓚᐅᖅᑐᑦ ᐊᕐᕕᖃᓕᖃᑦᑕᕐᓂᖓᓂᒃ ᓯᑯᓯᓛᑉ ᐃᒪᖓᓂ ᐅᐊᖕᓇᖓᓂ ᐅᐱᕐᖔᒃᑯᑦ, ᐊᐅᔭᒃᑯᑦ ᐊᒻᒪ 

ᐅᑭᐊᒃᓵᒃᑯᑦ; ᐅᑭᐅᒃᑯᑦ ᑕᑯᒐᔪᖏᑉᑦᑐᑦ ᐊᕐᕕᖕᓂᒃ ᑕᐅᕙᓂ.  ᐅᐱᕐᖔᒥ ᐊᐅᔭᓵᒥᓗ, ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂ ᕿᑐᕐᖏᐅᕐᕕᐅᔪᖅ ᐊᕐᕕᖕᓄᑦ ᐱᔾᔪᑎᒋᓪᓗᒍ ᐃᒃᑲᑦᑑᓂᖓᓄᑦ ᐊᒻᒪ ᓯᑯᖃᐅᕐᓂᖓᓄᑦ 

ᐊᒫᒪᒃᑎᑦᑎᕕᑦᑎᐊᕙᐅᓪᓗᓂ ᐃᓅᕋᑖᖅᑐᓄᑦ ᐊᒻᒪ ᕿᒫᕕᑦᑎᐊᕙᐅᓪᓗᓂ ᐋᕐᓗᖕᓂᑦ.  ᐅᐱᕐᖔᒃᑯᑦ ᐊᒻᒪ 

ᐅᑭᐊᒃᓵᒃᑯᑦ, ᐅᐊᖕᓇᖓᓄᑦ ᓯᑯᓯᓛᑉ ᐃᒪᖓᓂ ᐊᖅᑯᓵᖃᑦᑕᖅᑐᑦ ᓱᓪᓗᐊᒍᑦ ᐅᑮᕕᖕᒥᓄᐊᕋᓱᐊᖅᑎᓪᓗᒋᑦ 

ᕼᐊᓴᓐ ᐃᑭᕋᓴᖓᓄᑦ ᐊᒻᒪ ᑕᐃᕕᔅ ᓯᑐᕋᐃᑦ ᐃᑭᕋᓴᖓᓄᑦ ᐊᒻᒪ ᐊᐅᔭᒃᑯᑦ ᓇᔪᒐᖃᖃᑦᑕᖅᑐᑦ ᑲᓇᑕᒥᐅᑦ 

ᐅᑭᐅᖅᑕᖅᑐᕐᒥ ᕿᑭᖅᑕᖁᑎᖏᓐᓂ.  ᐊᕐᕕᑦ ᓯᒡᔭᖅᐊᓯᖕᒦᖃᑦᑕᕐᒥᔪᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᓂᑭᓪᓗᒍ ᓂᒋᐊ Cape Penrhyn ᐅᐱᕐᖔᒃᑯᑦ ᐊᒻᒪ ᐊᐅᔭᒃᑯᑦ ᐊᖅᑯᓵᖅᑎᓪᓗᒋᑦ (ᐃᒪᕐᒥᐅᑕᓕᕆᔨᒃᑯᑦ, 

ᑎᑎᖅᑲᑦ ᓴᖅᑭᑕᐅᓯᒪᖏᑦᑐᑦ ᑐᓴᒐᒃᓴᑦ). 

ᐋᕐᓗᐃᑦ 

ᐅᓄᖅᓯᕙᓪᓕᐊᔪᑦ ᐋᕐᓗᐃᑦ ᑕᑯᔭᐅᖃᑦᑕᖅᑐᑦ ᓯᑯᓯᓛᑉ ᐃᒪᖓᓂᒥᑦ ᐊᒻᒪ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓂᑦ 

ᑕᐃᒪᓐᖓᓂᑦ 1900ᖏᓐᓂᑦ ᐊᒃᑐᐊᓂᖃᖅᐸᓪᓚᐃᔪᑦ ᐊᐅᔭᒃᑯᑦ ᓯᑯᖃᑦᑎᐊᖃᑦᑕᖏᓐᓂᖓᓄᑦ ᕼᐊᑦᓴᓐ 

ᓯᑐᕋᐃᑦ ᐃᑭᕋᓴᖓ.  ᓄᓇᖃᖅᑐᑦ ᐅᖃᖃᑦᑕᖅᑐᑦ ᐅᓄᖅᓯᕙᓪᓕᐊᓂᖏᓐᓄᑦ ᐋᕐᓗᐃᑦ ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂ ᐊᒃᑐᐊᓂᖃᖅᑐᑦ ᐅᓄᖅᓯᕙᓪᓕᐊᓂᖏᓐᓄᑦ ᐊᕐᕕᑦ.  ᐊᕐᕌᒍᑦ ᐅᓄᖏᑦᑐᑦ ᐊᓂᒍᖅᓯᒪᓕᖅᑐᑦ 

ᐋᕐᓗᖃᖃᑦᑕᓕᓚᐅᕐᒪᑦ ᐅᐊᖕᓇᖓ ᓯᑯᓯᓛᑉ ᐃᒪᖓᓂ ᐊᐅᔭᑕᒫᓐ ᑕᐃᒪᐃᓕᕌᖓᑦ ᐊᐅᔭᒃᑯᑦ, ᐱᓗᐊᖅᑐᒥᒃ 

ᖃᓂᒋᔭᖓᓂ ᐃᒡᓗᓕᒃ ᐊᕐᕕᑦ ᑲᑎᕝᕕᖓᓐᓂ ᐊᒻᒪ ᓇᔪᒐᕆᒐᔪᒃᑕᖓᓐᓂ.  ᐊᖅᑯᓵᖅᑕᕐᓂᖏᑦ ᐋᕐᓗᐃᑦ ᐊᒻᒪ 

ᐊᕐᕕᑦ ᐊᔾᔨᒌᑲᓴᑦᑎᐊᑦ.  ᐅᓄᖅᑐᓂᒃ ᑕᑯᖃᑦᑕᖅᓯᒪᔪᑦ ᐊᕐᕕᖕᓂᒃ ᑐᖁᑕᐅᓯᒪᔪᓂᒃ ᐋᕐᓗᖕᓄᑦ ᐊᒻᒪ 

ᑎᑎᕋᖅᑕᐅᖃᑦᑕᖅᓯᒪᓪᓗᑎᒃ ᑕᐃᒫᒃ ᑐᖁᕋᖅᑕᐅᔪᑦ ᓯᑯᓯᓛᑉ ᐃᒪᖓᓂᒥ. 

ᕿᓚᓗᒐᑦ ᖃᑯᖅᑕᑦ 

ᑭᒡᓕᓯᓂᐊᖅᑎᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᓄᓇᓕᖕᓂ ᖃᐅᔨᓴᖅᑕᐅᖃᑦᑕᖅᑐᓄᑦ ᐅᓂᒃᑳᓕᐊᑦ 

ᖃᑯᖅᑕᓄᑦ ᕿᓚᓗᖓᕐᓄᑦ ᐅᖃᖅᓯᒪᕗᑦ ᕿᓚᓗᒐᖃᕐᓂᖓᓂᒃ ᖃᑯᖅᑕᓂᒃ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᐊᑯᓐᓂᐊᓂ ᐃᒡᓗᓕᒃ, ᓴᓂᕋᔭᒃ, Rowley ᕿᑭᖅᑕᖓᓂ ᐊᒻᒪ Jens Munk ᕿᑭᖅᑕᖓᓂ, ᐊᒻᒪᓗ 

ᐃᑭᕋᓴᖓᓂ ᑲᖏᕐᖢᕐᔪᐊᑉ ᐊᐅᔭᒃᑯᑦ ᐊᒻᒪ ᐅᑭᐊᒃᓵᒃᑯᑦ ᓯᑯᓚᐅᖏᓐᓂᖓᓂ ᖃᑯᖅᑕᓂᒃ 

ᕿᓚᓗᒐᖃᖃᑦᑕᖅᑐᖅ.  ᐊᖑᓇᓱᒃᑎᑦ ᐅᖃᖃᑦᑕᖅᓯᒪᔪᑦ ᑕᑯᖃᑦᑕᕐᓂᖏᓐᓂᒃ ᓂᕿᒃᓴᖅᓯᐅᖅᑐᓂᒃ ᐊᒻᒪ 

ᓂᕆᔪᓂᒃ.  ᕿᓚᓗᒐᑦ ᑲᑯᖅᑕᑦ ᑕᑯᔭᐅᖃᑦᑕᖅᑐᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᑎᑭᓪᓗᒍ ᐃᓱᐸᓗᐊ 

ᓄᕕᐱᕆᐅᑉ ᐊᒻᒪ ᔪᓚᐃᑉ ᕿᑎᐊᓂ, ᐃᓛᓐᓂᒃᑯᑦ ᓯᒃᑯᔾᔭᐅᖃᑦᑕᖅᑐᑦ ᐅᑮᓪᓗᑎᒃ ᑕᐅᕙᓂ ᐊᐅᒃᑲᕐᓂᕐᒥ.  

ᐃᑭᕋᓴᖏᒃ Fury ᐊᒻᒪᓗ Hecla Strait ᐱᒻᒪᕆᐅᓪᓗᑎᒃ ᐊᖅᑯᓯᕆᐊᖑᕗᑦ ᑖᒃᑯᓄᖓ ᐃᒪᕐᒥᐅᑕᔪᓄᑦ. 

ᕿᓚᓗᒐᖅ ᐊᓪᓚᓐᖑᐊᖅ 

ᕿᓚᓗᒐᑦ ᐊᓪᓚᓐᖑᐊᑦ ᐱᑕᖃᖃᑦᑕᖅᑐᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᑭᓯᐊᓂᓕ ᐊᕐᕌᒍᑕᒫᓐ 

ᐱᑕᖃᐃᓐᓇᖃᑦᑕᖏᒻᒥᔪᑦ.  ᑖᒃᑯᐊ ᕿᓚᓗᒐᑦ ᐊᓪᓚᓐᖑᐊᑦ ᐅᐸᒐᔪᐃᑦᑐᑦ ᐅᐊᖕᓇᖓᓄᑦ ᓯᑯᓯᓛᑉ ᐃᒪᖓᓂ 

ᐅᑭᐅᒃᑯᑦ ᐊᒻᒪ ᐅᐱᕐᖔᒃᑯᑦ, ᕿᓚᓗᒐᑦ ᓯᒃᑯᔾᔭᐅᑎᓪᓗᒋᑦ ᐅᑮᖃᑦᑕᖅᑐᑦ ᐊᐅᒃᑲᓐᓂᕐᒥ.  ᐊᐅᔭᒃᑯᑦ ᐊᒻᒪ 

ᐅᑭᐊᒃᓵᒃᑯᑦ, ᐊᖑᓇᓱᒃᑎᑦ ᑕᑯᓂᕋᖃᑦᑕᖅᑐᑦ ᐊᓪᓚᓐᖑᐊᓂᒃ ᕿᓚᓗᒐᕐᓂᒃ ᓂᕿᒃᓴᖅᓯᐅᖅᑐᓂᒃ ᐃᒡᓗᓕᒃ 

ᖃᓂᒋᔭᖓᓂ, ᐱᖃᓯᐅᑎᓪᓗᒍ ᑕᑯᔭᐅᕕᐅᖃᑦᑕᖅᑐᑦ Richard’s Bay ᑲᖏᕐᖢᖓ, ᐊᒻᒪ ᑐᕌᕐᖢᑎᒃ 

ᐊᖅᑯᓵᕐᖢᑎᒡᓗ Fury ᐊᒻᒪᓗ Hecla Strait ᐃᑭᕋᓴᖓᓄᑦ.  ᑖᓐᓇ ᐃᑭᕋᓴᐅᔪᖅ ᐱᒻᒪᕆᐅᓪᓗᓂ 

ᐊᖅᑯᓯᕆᐊᖑᕗᖅ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ. 

ᐊᐃᕕᑦ 

ᐊᐃᕕᑦ ᓯᐊᒻᒪᒃᑎᖅᓯᒪᐅᖅᑐᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑉ, ᐱᓗᐊᖅᑐᒥ ᐃᒃᑲᓐᓂᖓᓂ ᐊᒻᒪ 

ᓯᑯᖃᐅᖃᑦᑕᖅᑐᖅ ᐊᕐᕌᒍᑕᒫᐸᓗᒃ ᑕᐃᒪᐃᑦᑐᓂ ᓂᕆᒐᔪᖕᒪᑕ ᐊᐃᕕᑦ. ᐃᓱᐸᓗᐊᓂᑦ ᔪᓚᐃᑉ 

ᐱᒋᐊᕐᓂᖓᓄᑦ ᐋᒡᒌᓯᐅᑉ ᑎᑭᓪᓗᒍ ᕿᑎᐸᓗᐊᓄᑦ ᐊᒃᑑᕙ ᐊᐃᕕᖃᖃᑦᑕᖅᑐᖅ ᑕᐅᕙᓂ, ᐊᐃᕕᓪᓗ 

ᐆᑦᑑᒐᔪᒡᖢᑎᒃ ᐳᒃᑖᓂ ᐅᕝᕙᓗ ᓄᓇᒥ ᐅᓪᓕᕕᖃᖃᑦᑕᖅᑐᑦ.  8ᓂᒃ ᐊᑐᖅᑕᐅᕙᓚᐅᖅᑐᓂᒃ 

ᐅᓪᓕᕕᕕᓂᕐᓂᒃ, ᐊᒻᒪ ᐅᓪᓗᒥ ᐊᑐᖅᑕᐅᕙᒃᑐᓂᒃ ᐅᓪᓕᕕᖕᓂ ᐊᒻᒪᓯᕗᓂᒃᓴᑦᑎᓐᓂ ᐅᓪᓕᕕᒃᓴᓂᒃ ᓄᓇᒥᒃ 

ᓇᓗᓇᐃᖅᓯᓚᐅᖅᑐᑦ ᐃᓗᐊᓂ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑉ: ᓂᒋᐊᓂ ᐅᒡᓕᑦ ᕿᑭᖅᑕᖓ, 

ᐅᐊᖕᓇᖓᓂ ᐅᒡᓕᑦ ᕿᑭᖅᑕᖓᑕ, ᒫᓂᖕ ᕿᑭᖅᑕᖏᑦ, ᐅᓪᓕᑦ ᕿᑭᖅᑕᖓ, ᐃᒥᓕᖅ ᕿᑭᖅᑕᖓ Bushnan 

Rock (ᓂᒋᐊᑕ ᐱᖓᖕᓇᖅᐸᓯᐊᓂ ᓄᕗᐊᓂ Koch Island), Tern Island ᐊᒻᒪ ᐅᐊᖕᓇᖓᑕ 

ᐱᖓᖕᓇᖅᐸᓯᐊᓂ ᕿᑭᖅᑕᖓᑕ Jens Munk Island.   

ᐅᒡᔪᐃᑦ 

ᐅᓄᖏᑦᑐᓂᒃ ᑐᓴᒐᒃᓴᖃᕋᓗᐊᖅᑎᓗᒋᑦ ᐊᑐᐃᓐᓇᐅᔪᓂᒃ, ᐅᒡᔪᖃᖃᑦᑕᕋᓱᒋᔭᐅᓪᓗᓂ ᐊᕐᕌᒍᑕᒫᓐ 

ᐃᓱᒪᒋᔭᐅᕗᖅ ᐅᐊᖕᓇᖓ ᓯᑯᓯᓛᑉ ᐃᒪᖓᓂ ᐊᒻᒨᒪᔪᖃᕐᓂᖓᓂ ᐊᒻᒪ ᐃᖅᑲᕐᒥᐅᑕᖃᐅᕐᓂᖓᓄᑦ 

ᑕᐅᕙᓐᓇ.  ᓯᑯᐃᓕᖃᑦᑕᖅᑐᖅ ᐅᐱᕐᖔᒃᑯᑦ ᐅᒡᔪᐃᑦ ᓯᒡᔭᖅᐸᓯᖕᒧᑦ ᓅᖃᑦᑕᖅᑐᑦ ᕿᑐᖏᐅᕆᐊᖅᑐᕐᖢᑎᒃ 

ᐊᒻᒪ ᐅᐸᒍᑎᖃᑦᑕᖅᑐᑦ ᐃᖃᓗᐃᑦ ᑎᓱᔭᕌᖓᑕ ᑕᓯᕐᓂᑦ ᑕᕆᐅᕐᒧᑦ ᐊᒻᒪ ᑯᑭᐅᔭᖃᐅᕐᓂᖅᓴᓄᑦ 

ᐅᐸᒐᑎᖃᑦᑕᖅᑐᑦ. ᐅᒡᔪᑦ ᑕᑯᔭᐅᖃᑦᑕᖅᓯᒪᔪᑦ ᐃᖃᓗᖕᓂᒃ ᒪᓕᒃᑎᓪᓗᒋᑦ ᑎᑭᐅᑎᓪᓗᑎᒃ ᑲᖏᕐᖢᖓᓄᑦ 

Gifford Fjord.  ᓯᑯᓕᖃᑦᑕᖅᑐᖅ ᐅᑭᐊᒃᓵᒃᑯᑦ ᐃᒪᕕᖕᒧᐊᖅᑲᖅᐸᓪᓕᐊᓕᕐᖢᑎᒃ ᓯᑯᖃᖏᑦᑐᒧᑦ.  ᐅᒡᔪᐊᓛᑦ 

ᐊᐅᒃᑲᓐᓂᕐᓂᒃ ᓇᔪᒐᖃᖃᑦᑕᖅᐸᓪᓚᐃᔪᑦ ᐊᒻᒪ ᓯᑯᖃᖏᑦᑐᒥ ᐊᕐᕌᒍᑉ ᐃᓗᐊᓂ ᓇᔪᒐᖃᖃᑦᑕᖅᐸᓪᓚᐃᔪᑦ. 

ᓇᑦᑎᑦ 

ᓇᑦᑎᑦ ᐃᑎᓂᖅᓴᒦᒍᖕᒪᑕ ᑕᐃᒪᐃᒻᒪᑦ ᓇᑦᑎᑭᓐᓂᖅᓴᐅᕗᖅ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᐊᓯᖏᓐᓂ 

ᐅᑭᐅᖅᑕᖅᑐᖅ ᐃᒪᖏᓐᓂ ᓇᑦᑎᖃᕐᓂᖅᓴᐅᓪᓗᓂ.  ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑉ, ᓇᑦᑎᑦ 

ᑕᑯᔭᐅᖃᑦᑕᖅᑐᑦ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᓯᒡᔭᖏᓐᓂ, ᐊᒻᒪ ᐃᑭᕋᓴᖏᓐᓂ Gifford Fjord ᐊᒻᒪ 

Fury and Hecla Strait.  ᑖᒃᑯᐊ ᐃᑭᕋᓴᐃᑦ ᐅᒐᖃᕐᒪᑕ ᓂᕿᒋᔭᐅᔪᓂᒃ, ᐊᒻᒪ ᓯᑯᖓ ᐅᐱᕐᖔᒃᑯᑦ 

ᓇᔪᖅᑕᐅᓪᓗᓂ ᓂᕆᕕᐅᒐᔪᒃᑐᖅ ᐊᒻᒪ ᕿᑐᕐᖏᐅᕐᕕᐅᓪᓗᓂ.  ᓇᑦᑎᐊᕕᓂᑦ ᐊᐅᒃᑲᓐᓂᒦᒐᔪᒃᑐᑦ 

ᓯᑯᖃᖏᑦᑐᒥ ᐊᕐᕌᒍᑉ ᐃᓗᐊᓂ ᑕᐅᕙᓃᑦᑐᓐᓇᕐᓂᓕᒫᒥᖕᓂᒃ ᑕᐅᕙᓃᖃᑦᑕᖅᑐᑦ. 

ᖃᐃᕈᓕᑦ 

ᖃᐃᕈᓕᑦ ᒪᓕᖃᑦᑕᖅᑐᑦ ᓯᑯᐃᖅᐸᓪᓕᐊᓂᖓᓂᒃ ᑲᓇᖕᓇᖓᓂᑦ ᓯᒡᔭᖓᑕ ᑲᓇᑕᐅᑉ ᕿᑭᖅᑕᖏᓐᓄᑦ 

ᐅᐱᕐᖔᒃᑯᑦ ᐊᒻᒪ ᐅᑎᖃᑦᑕᖅᑐᑦ ᐅᑭᐊᒃᓵᒃᑯᑦ.  ᐃᓚᖏᑦ ᐊᖅᑯᓵᖃᑦᑕᖅᑐᑦ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᒍᑦ 

ᐃᓗᐊᓄᐊᕐᖢᑎᒃ ᓯᑯᓯᓛᑉ ᐃᒪᖓᓂ ᐃᑭᕋᓴᖓᑕ ᑕᑯᔭᐅᒐᔪᒃᑯᑦ ᐊᐅᔭᒃᑯᑦ ᐅᑭᐊᒃᓵᒃᑯᓪᓗ, ᖃᓂᒋᔭᖓᓂ 

ᐃᒡᓗᓕᐅᑉ ᐊᒻᒪ Melville Peninsulaᒥ. 

ᐊᓯᖏᑦ ᓂᕐᔪᑎᑦ 

ᓇᓄᐃᑦ 

ᓇᓄᐃᑦ ᓯᐊᒻᒪᒃᑎᖅᓯᒪᐅᒻᒪᕆᒃᐳᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂᑉ, ᑲᑎᑉᐸᓪᓕᐊᓕᖃᑦᑕᖅᑐᑦ ᓯᒡᔭᒧᑦ 

ᐅᑭᐊᒃᓴᖅᐸᓪᓕᐊᓕᕌᖓᑦ ᐊᒻᒪ ᑎᓯᓕᐅᖃᑦᑕᖅᑐᑦ  Murray Maxwell Bay ᐊᒻᒪᓗ Fury ᐊᒻᒪ Hecla 

Strait ᐃᑭᕋᓴᖏᓐᓂ.  ᐅᓄᕐᓂᕆᔭᖏᑦ ᓯᑯᓯᓛᑉ ᐃᒪᖓᓂᒥ ᓇᓄᖏᑦ ᒥᒃᓴᐅᓴᒃᑕᐅᓚᐅᖅᓯᒪᕗᑦ, 

ᐱᖃᓯᐅᔭᐅᓯᒪᓪᓗᑎᒃ ᕼᐊᓐᓴᓐ ᐸᐃᑉ ᑕᓯᐅᔭᕐᔪᐊᖓᓂ ᓇᓄᐃᑦ 2,100ᖑᔪᕆᔭᐅᓪᓗᑎᒃ ᕿᑎᐸᓗᐊᓂ 

ᐊᕐᕌᒍᖏᑕ 1900 ᐊᒻᒪ 2,600ᖑᓱᕆᔭᐅᓪᓗᑎᒃ ᐊᐅᔭᖓᓂ ᐊᕐᕌᒍᐊᑕ 2009-2010.  ᑭᖑᕐᖓᒍᑦ 

ᖃᐅᔨᓴᐃᓚᐅᖅᑎᓪᓗᒋᑦ, ᐅᓄᖅᑐᐊᓗᖕᓂᒃ ᓇᓄᕐᓂᒃ ᑕᑯᓚᐅᖅᑐᑦ ᕿᑭᖅᑕᖏᓐᓂ ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂ ᐃᑭᕋᓴᖓᓂ. 

ᑭᒡᓕᒋᓂᐊᖅᑕᖓ ᓇᓗᓇᐃᖅᑕᐅᓂᖓ ᐊᒻᒪ ᑎᑎᖅᑲᐅᓂᖓ ᐊᕙᑎᖓ ᐊᒻᒪ 

ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ   

ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᖃᐅᔨᓴᐃᕕᐅᓚᐅᖅᑐᖅ ᐊᒃᑎᒋᓂᖃᓚᐅᖅᑐᖅ 54,810 km2 ᐊᒻᒪ 

ᐱᖃᓯᐅᔾᔨᓯᒪᓪᓗᓂ Fury ᐊᒻᒪᓗ Hecla Strait ᐃᑭᕋᓴᖏᓐᓂᒃ. ᐱᖓᓱᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ 

ᐆᒪᔪᑦ ᓇᔪᒐᖏᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᑎᑎᕋᖅᑕᐅᓪᓗᑎᒃ ᖃᐅᔨᓴᐃᕕᖕᒥ (ᐊᔾᔨᓐᖑᐊᖅ 4) 

ᑐᓐᖓᕕᒋᓪᓗᒋᑦ ᐱᐅᓂᖅᐹᖑᔪᑦ ᓇᔪᒐᐅᓂᖓᓄᑦ ᐊᒻᒪ ᐊᕙᑎᖓᓄᑦ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ 

ᐊᑐᕐᖢᑎᒃ ᐅᖃᐅᔾᔨᒋᐊᖅᑎᑦ ᑲᑎᒪᓂᖃᖅᑎᓪᓗᒋᑦ ᐊᒻᒪ ᐊᑐᕐᖢᑎᒃ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ 

ᑲᑎᒪᑎᓪᓗᒋᑦ ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ ᐱᔭᐅᓂᑯᓂᒃ.  ᐊᑐᓕᖅᓯᓕᓚᐅᖅᑐᑦ ᓄᓇᓐᖑᐊᒥ ᐅᑯᓂᖓ: 

Rowley Island ᕿᑭᖅᑕᖓ, Igloolik Island ᕿᑭᖅᑕᖓ ᐊᒻᒪᓗ Fury ᐊᒻᒪ Hecla Strait ᐃᑭᕋᓴᖓ. 

ᑖᒃᑯᐊ ᐱᖓᓱᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ   ᑲᑎᓐᖓᓪᓗᑎᒃ  ᑭᒡᒐᖅᑐᐃᕙᓪᓚᐃᔪᑦ 

ᖃᓂᒋᔭᖓᓂ 47% ᖓᓂᒃ (25,550 km2) ᐃᓗᐊᓂ ᖃᐅᔨᓴᐃᕕᐅᓚᐅᖅᑑᑉ. 

ᑭᒡᓕᕆᓐᖓᓚᐅᖅᑕᖏᑦ ᕿᑭᖅᑕᖓᑕ Rowley Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  

ᓇᓗᓇᐃᖅᑕᐅᓚᐅᖅᓯᒪᔪᖅ ᑕᐃᑦᓱᒪᓂ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᑲᑎᒪᑎᓪᓗᒋᑦ 

ᐊᖏᓕᒋᐊᖅᑕᐅᓚᐅᖅᓯᒪᔪᑦ ᑲᑎᒪᑎᓪᓗᒋᑦ ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ ᑕᑯᓗᒍ (ᐊᔾᔨᓐᖑᐊᖅ 4). 

ᐅᐊᖕᓇᖅᐸᓯᐊᓂ ᑭᒡᓕᖓ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  ᓅᑕᐅᓚᐅᖅᑐᖅ ᐅᐊᖕᓇᖓᓄᑦ 

ᐱᖃᓯᐅᔾᔨᓯᒪᓕᕐᓂᐊᕐᒪᑦ ᑲᖏᕐᖢᐊᓗᐊᓂᒃ ᒪᓕᒡᓗᒋᑦ ᓇᓗᓇᐃᖅᑕᐅᓯᒪᓂᖓ ᓄᓇᖃᖅᑐᑦ 

ᐱᒻᒪᕆᐅᓂᖓᓂᒃ ᑕᐅᕙᓐᓇ ᐊᐃᕕᕐᓄᑦ.  ᓂᒋᐊᓂ ᑭᒡᓕᖓ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  

ᓅᑕᐅᓚᐅᖅᑐᖅ ᐱᖓᖕᓇᒧᑦ ᑎᑭᓪᓗᒍ Melville Peninsula. ᐃᒡᓗᓕᖕᒥᐅᑦ ᐊᖏᓕᒋᐊᕆᓚᐅᖅᑐᑦ 

ᑭᒡᓕᖓᓂᒃ  ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ ᑎᑭᐅᑎᓪᓗᒍ ᓂᒋᐊ Amitoke Peninsula 

ᐊᒻᒪ ᑭᖑᕐᖓᒍᑦ ᑲᑎᒪᓂᖃᖅᑎᓪᓗᒋᑦ ᓴᓂᕋᔭᖕᒥ ᐊᖏᓕᒋᐊᖅᑕᐅᒃᑲᓐᓂᓚᐅᕐᒥᔪᖅ ᑭᒡᓕᖓ ᐊᕙᑎᖓ ᐊᒻᒪ 

ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ ᑎᑭᓪᓗᒍ Cape Penrhyn. ᐃᓚᓕᐅᔾᔭᐅᓚᐅᖅᑐᑦ ᑭᒡᓕᖏᓐᓄᑦ ᐊᕙᑎᖓ 

ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  ᓄᓇᓕᖕᓄᑦ ᐱᖃᓯᐅᔾᔨᓯᒪᖁᓪᓗᒋᑦ ᓇᔪᒐᐅᔪᓂᒃ ᐱᒻᒪᕆᐅᔪᓂᒃ 

ᑎᑭᑦᑕᖅᑐᓄᑦ ᑎᖕᒥᐊᓄᑦ ᐊᒻᒪ ᐃᒪᕐᒥᐅᑕᐅᔪᓄᑦ, ᐱᓗᐊᖅᑐᒥᒃ ᐊᐃᕕᕐᓄᑦ.  ᓂᒋᖅᐸᓯᖕᒦᓐᓂᖅᐹᖑᓪᓗᓂ 

ᑎᑭᐅᑎᓯᒪᓪᓗᓂ ᕿᑭᖅᑕᖓᓄᑦ Rowley Island ᑭᒡᓕᖓ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  

ᓯᓚᑖᓄᐊᖅᓯᒪᓪᓗᓂ ᐅᐊᖕᓇᖓᑕ ᓯᑯᓯᓛᑉ ᐃᒪᖓᓂ ᖃᐅᔨᓴᕐᕕᐅᓚᐅᖅᑐᑉ. 

ᐅᑯᐊ ᓇᓗᓇᐃᖅᓯᔪᑦ ᐱᒻᒪᕆᐅᓂᖏᓐᓂᒃ ᑭᓱᖃᕐᓂᖏᓐᓂᒡᓗ ᐱᖓᓱᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ 

ᓇᔪᒐᖏᑕ ᑭᒡᓕᖏᑕ ᐃᓗᐊᓃᑦᑐᓂᒃ.  

 

ᐊᔾᔨᓐᖑᐊᖅ 4. ᓇᓃᓐᓂᖏᑦ ᐱᖓᓱᑦ ᑭᒡᓕᖏᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ   ᐅᐊᖕᓇᖓᓂ 

ᓯᑯᓯᓛᑉ ᐃᒪᖓᓂ ᖃᐅᔨᓴᐃᕕᐅᔪᒥ, ᐱᖃᓯᐅᔾᔨᓯᒪᓪᓗᓂ  ᐃᓚᔭᐅᒋᐊᓚᐅᖅᑐᓂᒃ ᓄᓇᓕᖏᓐᓄᑦ ᐃᒡᓗᓕᒃ ᐊᒻᒪ 

ᓴᓂᕋᔭᒃ. 

ᕿᑭᖅᑕᖓ Rowley Island ᐊᕙᑎᖓ ᐊᒻᒪ  ᐆᒪᔪᑦ ᓇᔪᒐᖏᑦ ᐱᒻᒪᕆᐅᑎᑦ 

ᕿᑭᖅᑕᖓ Rowley Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐃᓗᓕᖃᖅᐳᖅ 

ᑲᖏᕐᖢᐊᓗᖕᒥᒃ ᐊᒻᒪ ᓂᒋᖅᐸᓯᐊᑕ ᐱᖓᖕᓇᖓᓂ ᑕᐅᕙᓂ, ᐊᑯᓐᓂᐊᓂ Jens Munk, Tangle, Koch, 

ᐊᒻᒪ Rowley islands ᕿᑭᖅᑕᖏᑕ, ᑎᑭᓪᓗᒍ ᑲᓇᖕᓇᖓᑕ ᓯᒡᔭᖓᓄᑦ Melville Peninsula ᐱᒋᐊᕐᓗᒍ 

Arlagnuk Point ᓄᕗᐊᓂᑦ ᑎᑭᓪᓗᒍ Cape Penrhyn (ᐊᔾᔨᓐᖑᐊᖅ 4) ᑖᓐᓇ ᐊᖏᓂᖃᖅᐸᓪᓚᐃᔪᖅ 

ᐃᑭᕋᓴᒃ 19,750km2, ᐃᓚᖓ 2,050 km2 ᓯᓚᑖᓃᑦᑐᖅ ᐅᐊᖕᓇᖓᑕ ᓯᑯᓯᓛᑉ ᐃᒪᖓᓂ 

ᖃᐅᔨᓴᐃᕕᐅᓚᐅᖅᑐᑉ.  ᓂᕐᔪᑎᖃᐅᓪᓚᕆᖕᒪᑦ ᑕᐅᕙᓂ ᖃᓂᒋᔭᖓᓂᓗ ᓯᓈᖓᑕ ᐊᒻᒪ ᐱᒻᒪᕆᐅᓪᓗᑎᒃ 

ᐊᐃᕕᕐᓄᑦ ᐊᒻᒪ ᐊᕐᕕᖕᓄᑦ ᓇᔪᒐᕆᔭᐅᓪᓗᓂ ᐊᔾᔨᐅᖏᓐᓂᖓᓄᑦ ᐃᓗᐊ ᐊᕙᑎᖓ ᐊᒻᒪ  ᐆᒪᔪᑦ ᓇᔪᒐᖏᑦ 

ᐱᒻᒪᕆᐅᑎᑦ.  ᐃᒪᕐᒥᐅᑕᑦ ᑎᖕᒥᐊᑦ ᐊᒻᒪ ᐳᐃᔨᑦ ᐃᒪᕐᒥᐅᑕᑦ ᐊᒻᒪᓗ ᓇᓄᐃᑦ ᐅᐸᒍᑎᒐᔪᒃᐳᑦ ᑕᐅᓄᖓ 

ᐅᐱᕐᖔᖑᓕᕌᖓᑦ ᑎᑭᓪᓗᒍ ᐅᑭᐊᒃᓵᖅ.  ᑖᓐᓇ ᐃᓗᐊ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  

ᓂᕆᕕᐅᓪᓗᓂ ᓄᓕᐊᕐᕕᐅᓪᓗᓂᓗ ᐃᕙᖃᑦᑕᖅᑐᓄᑦ ᐃᒥᖅᑯᑕᐃᓚᓄᑦ ᐊᒻᒪ ᕿᕐᓂᖅᑕᓂᒃ ᓯᒡᒍᓕᖕᓄᑦ 

ᓇᐅᔭᕐᓄᑦ.  ᐊᐃᕕᑦ ᓯᑯᒦᖃᑦᑕᖅᑐᑦ ᐊᒻᒪ ᐱᖓᓱᓂᒃ ᐅᓪᓕᕕᖃᕐᖢᑎᒃ ᐃᕐᓂᐅᕐᕕᐅᔪᓂᒃ, ᐊᒫᒪᒃᑎᑦᑎᕝᕕᓂᒃ, 

ᑕᖃᐃᖅᓯᕐᕕᒥᒃ, ᐊᒦᔭᕐᕕᒋᓪᓗᒍ ᐊᒻᒪ ᖃᓂᒃᓴᕐᖢᓂ ᓂᕿᖃᕐᕕᒋᔭᖏᓐᓄᑦ.  ᓇᓄᐃᑦ ᑲᑎᖃᑦᑕᖅᑐᑦ ᓄᓇᒥ 

ᐊᐃᕕᑦ ᐅᓪᓕᕕᖏᓐᓂ ᐊᐃᕕᑦ ᐱᔭᕐᓂᕐᓂᖏᓐᓂ.  ᐊᕐᓇᐅᓂᖏᑦ ᐊᕐᕕᑦ ᐊᕐᕕᐊᓛᖃᖅᑐᑦ ᐊᒻᒪ 

ᐊᕐᕕᐊᓛᕕᓂᑦ ᓇᔪᒐᖃᖃᑦᑕᕐᒥᔪᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ ᐃᓗᐊᓂ  

ᐊᒫᒪᒃᑎᑦᑎᕕᒋᓪᓗᒍ ᐊᐅᔭᒃᑯᑦ ᓂᕿᖃᕐᕕᒋᓪᓗᒍᓗ ᐊᒻᒪ ᑕᖃᐃᖅᓯᕐᕕᒋᓪᓗᒍ ᐋᕐᓗᖕᓂᑦ, ᐋᕐᓗᐃᑦ 

ᒪᓕᖃᑦᑕᕐᒪᑕ ᐊᕐᕕᖕᓂᒃ.  ᑖᓐᓇ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖓᑦ ᐊᖅᑯᓯᕆᐊᖑᖕᒥᔪᖅ 

ᐅᓄᖅᑐᓄᑦ ᐃᒪᕐᒥᐅᑕᐅᔪᓄᑦ ᐊᔾᔨᒌᖏᑦᑐᓄᑦ, ᕿᓚᓗᒐᕐᓄᑦ ᖃᑯᖅᑕᓄᑦ, ᐊᓪᓚᓐᖑᐊᓄᑦ ᕿᓚᓗᒐᕐᓄᑦ, 

ᓂᕆᓇᓱᒡᕕᐅᖃᑦᑕᖅᑐᖅ ᑕᐅᕙᓐᓇ. 

ᕿᑭᖅᑕᖓ Igloolik Island ᐊᕙᑎᖓ ᐊᒻᒪ  ᐆᒪᔪᑦ ᓇᔪᒐᖏᑦ ᐱᒻᒪᕆᐅᑎᑦ 

ᕿᑭᖅᑕᖓ Igloolik Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᐃᓗᓕᖃᖅᐳᖅ ᑭᒡᓕᖃᕐᖢᓂ 

ᓄᕗᐊᓂᑦ Arlagnuk Point ᑲᓇᖕᓇᖓᓂ ᓯᒡᔭᖓᓄᑦ Melville Peninsula, ᓂᒋᖅᐸᓯᐊᓂ ᓄᕗᐊᓂ 

ᕿᑭᖅᑕᖓᑕ Jens Munk Island ᐊᒻᒪ ᑲᓇᖕᓇᖓᓂ Ormande ᐊᒻᒪ Elder islands ᕿᑭᖅᑕᖏᑕ 

ᑲᓇᖕᓇᖓᑕ ᐃᓱᐊᓂ  Fury ᐊᒻᒪ Hecla Strait ᐃᑭᕋᓴᖏᑕ (ᐊᔾᔨᓐᖑᐊᖅ 4), ᐊᒃᑎᒋᓂᖃᖅᑐᖅ 4,750 

km2. ᑖᓐᓇ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᐱᖃᓯᐅᔾᔨᓯᒪᕗᖅ Gifford Fiordᒥᒃ. 

ᐊᔾᔨᐅᖏᑦᑐᑦ ᐃᓗᐊᓃᑦᑐᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ ᐊᒃᑐᐊᓂᖃᖅᐳᑦ 

ᐊᐅᒃᑲᓐᓂᖃᖃᑦᑕᕐᓂᖓᓄᑦ, ᑕᐃᒪᐃᓕᖃᑦᑕᖅᑐᖅ ᐅᓕᑦᑕᕐᓂᖓᓄᑦ ᐃᖏᕐᕋᓂᕐᓄᓪᓗ, 

ᐃᑲᔪᖅᑐᐃᖃᑦᑕᖅᑐᖅ ᐅᒪᔪᓄᑦ ᐊᔾᔨᒌᖏᑦᑐᓄᑦ ᕿᑐᕐᖏᐅᖅᑎᓪᓗᒋᑦ,  ᐱᓗᐊᖅᑐᒥᒃ ᐊᕐᕕᖕᓄᑦ ᐊᒻᒪ 

ᓇᓄᕐᓄᑦ, ᐃᓂᕋᓱᐊᕐᓂᖏᓐᓂ.  ᐃᒪᕐᒥᐅᑕᑦᖅ ᑎᖕᒥᐊᑦ ᐊᒻᒪ ᐃᒪᕐᒥᐅᑕᑦ ᐅᒪᔪᑦ ᐊᒻᒪᓗ ᓇᓄᐃᑦ 

ᑕᐅᕗᓐᖓᕋᔪᒃᐳᑦ.  ᐅᑮᖃᑦᑕᕐᒥᔪᑦ ᐱᑦᓯᐅᓛᑦ ᐊᐅᒃᑲᓐᓂᕐᓂ ᓂᕆᕕᒋᓪᓗᒍ ᐊᒻᒪ ᐃᒥᖅᑯᑕᐃᓚᑦ, ᐱᑦᓯᐅᓛᑦ, 

ᒥᑏᑦ ᖃᖅᓴᐅᓪᓗ ᑕᐅᕙᓂ ᓄᓕᐊᖃᑦᑕᖅᑐᑦ ᐃᓗᐊᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  

ᓯᕗᕐᖓᒍᑦ ᐃᕙᔭᖅᑐᓚᐅᖏᓐᓂᖏᓐᓂ.  ᐊᕐᓇᐅᓂᖏᑦ ᐊᕐᕕᑦ ᕿᑐᕐᖓᓛᖃᖅᑐᑦ ᐊᒻᒪ ᕿᑐᕐᖓᖃᖅᑐᑦ 

ᓇᔪᖃᑦᑕᕐᒥᔪᑦ ᐃᓗᐊᓂ  ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ  ᐊᒫᒪᒃᑎᑦᑎᕕᒋᓪᓗᒍ ᐊᐅᔭᒃᑯᑦ 

ᓂᕆᕕᒋᓪᓗᒍ ᐊᒻᒪ ᑕᖃᐃᖅᓯᕐᕕᒋᓪᓗᒍ ᐋᕐᓗᖕᓂᑦ ᑕᐅᕗᖓᐅᖃᑦᑕᕐᒪᑕ ᒪᓕᒡᖢᑎᒃ ᓂᕿᒃᓴᖅᓯᐅᕐᖢᑎᒃ.  

ᐊᐃᕕᑦ ᓯᑯᒦᖃᑦᑕᖅᑐᑦ, ᐊᒻᒪ ᒪᕐᕉᖕᓂᖃᐃ ᐅᓪᓕᕕᖃᖅᑐᑦ, ᕿᑐᕐᖏᐅᕐᕕᒋᓪᓗᒍ, ᐊᒫᒪᒃᑎᑦᑎᕕᒋᓪᓗᒍ, 

ᑕᖃᐃᖅᓯᕐᕕᒋᓪᓗᒍ, ᒥᖅᑯᐃᔭᕐᕕᒋᓪᓗᒍ ᐊᒻᒪ ᖃᓂᒃᓴᕐᖢᓂ ᓂᕿᖃᕐᕕᖏᓐᓄᑦ.  ᓇᓄᐃᑦ ᑲᑎᖃᑦᑕᖅᑐᑦ 

ᐅᓪᓕᕕᐅᔪᓂ ᐊᐃᕕᑦ ᐱᔭᕐᓂᕐᓂᖏᓐᓂ ᐊᒻᒪ ᑎᓯᖃᖃᑦᑕᖅᑐᑦ ᓇᓄᐃᑦ ᐅᐊᖕᓴᖓᑕ ᓯᒡᔭᖅᐸᓯᐊᓂ 

ᐃᓗᐊᓂ ᐊᕙᑎᖓ ᐊᒻᒪ  ᐆᒪᔪᑦ ᓇᔪᒐᖏᑦ ᐱᒻᒪᕆᐅᑎᑦ. ᑕᐅᕙᓐᓇ ᐊᖅᑯᓯᕆᐊᖑᒋᕗᖅ ᐅᓄᖅᑐᓄᑦ 

ᐊᔾᔨᒌᖏᑦᑐᓄᑦ ᐃᒪᕐᒥᐅᑕᐅᔪᓄᑦ, ᕿᓚᓗᒐᕐᓄᑦ ᖃᑯᖅᑕᓄᑦ ᐊᒻᒪ ᕿᓚᓗᒐᕐᓄᑦ ᐊᓪᓚᓐᖑᐊᓄᑦ, 

ᓂᕿᕆᕕᐅᖃᑦᑕᕐᓂᖓᓄᑦ.  

Fury ᐊᒻᒪ Hecla Strait ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ   

ᐃᑭᕋᓴᖏᓐᓂ Fury ᐊᒻᒪ Hecla Strait ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐱᒋᐊᖅᓯᒪᓪᓗᓂ 

Cape Englefield ᐱᖓᖕᓇᖓᓂᑦ ᐹᖓᓂᑦ ᐃᑭᕋᓴᐅᑉ ᑲᓇᖕᓇᖓᓂᑦ Ormonde ᐊᒻᒪ Elder 

islandsᕿᑭᖅᑕᖏᑕ ᑲᓇᖕᓇᖓᓂ ᐹᖓᓂ ᐃᑭᕋᓴᐅᑉ  (ᐊᔾᔨᓐᖑᐊᖅ 4), ᑖᓐᓇ ᐊᒃᑎᒋᓂᖃᖅᑐᖅ 

ᖃᓂᒋᔭᖓᓂ 3,100 km2.  ᐊᔾᔨᐅᖏᑦᑐᑦ ᖃᓄᐃᓐᓂᕆᔭᖏᑦ ᐃᓗᐊᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ 

ᐆᒪᔪᑦ ᓇᔪᒐᖏᑦ  ᓴᓐᖏᔪᐊᓗᖕᒥᒃ ᐃᖏᕐᕋᓂᖃᖅᑐᖅ, ᐱᒻᒪᕆᐅᓪᓗᓂᓗ ᐊᖅᑯᑎᒋᔭᐅᒐᒥ ᐃᒪᕐᒥᐅᑕᓄᑦ 

ᐊᒻᒪ ᓇᓄᕐᓄᑦ ᑕᐅᕙᓂ ᑎᓯᖃᕐᕕᐅᓪᓗᓂ.  ᐃᒪᕐᒥᐅᑕᑦ ᑎᖕᒥᐊᑦ ᐊᒻᒪ ᐃᒪᕐᒥᐅᑕᑦ ᐅᒪᔪᑦ ᐊᒻᒪ ᓇᓄᐃᑦ 



Central and Arctic Region Northern Foxe Basin EBSAs 

14 

ᑕᐅᕗᓐᖓᕋᔪᒃᐳᑦ  Fury ᐊᒻᒪ Hecla Strait ᐃᑭᕋᓴᖓ ᖂᑭᑦᑐᐸᓘᓪᓗᓂ 170 km ᐅᖓᓯᒌᖕᓂᖃᖅᑐᖅ 

ᐱᖓᖕᓇᖓᓂ ᐃᓱᐊᓂ ᐃᑭᕋᓴᐅᑉ.  ᑖᒃᑯᐊ ᐃᖏᕐᕋᓂᐅᔪᑦ ᓴᓐᖏᔪᑦ, ᐊᖅᑯᓵᖃᑦᑕᖅᑐᑦ Labrador 

Narrows, ᐃᒪᖓ ᓅᑉᐸᓪᓕᐊᓪᓗᓂ ᑲᓇᖕᓇᒧᑦ ᐃᑭᕋᓴᒃᑯᑦ ᑕᐃᒪᐃᓐᓂᖓᓄᑦ ᐊᐅᒃᑲᓐᓂᖅᑖᖃᑦᑕᖅᑐᖅ 

ᐃᒡᓗᓕᒃ ᕿᑭᖅᑕᖓᓂ ᐃᓗᐊᓂ ᐊᕙᑎᖓᑕ ᐊᒻᒪ  ᐆᒪᔪᑦ ᓇᔪᒐᖏᑕ ᐱᒻᒪᕆᐅᑎᑦ. ᑖᒃᑯᐊ ᐃᖏᕐᕋᓂᐅᔪᑦ 

ᓯᑯᑐᖃᕐᒥ ᐊᒻᒪ ᐅᒪᔪᐊᕈᓯᖕᓂᒃ ᕿᑭᖅᑕᓂᓐᖔᖅᑐᓂᒃ ᓴᕐᕙᐅᔪᖃᖃᑦᑕᖅᑐᖅ ᐃᓗᐊᓄᓐᖓᐅᓪᓗᓂ 

ᐅᐊᖕᓴᖓᓄᑦ ᓯᑯᓯᓛᑉ ᐃᒪᖓᓂ ᐃᑭᕋᓴᖓᑕ ᑕᐃᒪᓐᓇ ᓂᕿᒃᓴᖏᑦ ᑕᕆᐅᕐᒥ ᐃᒪᕐᒥᐅᑕᓄᑦ ᐊᔾᔨᒌᖏᑦᑐᓄᑦ 

ᓇᔪᒐᕆᔭᐅᒻᒪᕆᖃᑦᑕᖅᐳᖅ ᓄᓕᐊᕐᕕᐅᓪᓗᓂᓗ. ᐃᓗᐊᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ 

ᓇᓗᓇᐃᖅᑕᐅᓯᒪᔪᑉ  ᓂᕆᕕᐅᓪᓗᓂ ᓄᓕᐊᕐᕕᐅᓪᓗᓂᓗ ᐃᕙᕙᒃᑐᓄᑦ ᓇᐅᔭᕐᓄᑦ. ᓇᓄᐃᓪᓗ ᑕᐅᕙᓂ 

ᑎᓯᖃᖃᑦᑕᖅᑐᑦ ᐅᐊᖕᓇᖓᓂ ᓯᒡᔭᖅᐸᓯᐊᓂ ᐃᓗᐊᓂ ᐊᕙᑎᖓ ᐊᒻᒪ  ᐆᒪᔪᑦ ᓇᔪᒐᖏᑦ ᐱᒻᒪᕆᐅᑎᑦ 

ᓇᓗᓇᐃᖅᑕᐅᓯᒪᔪᑉ. Fury ᐊᒻᒪ Hecla Strait ᐃᑭᕋᓴᖓ ᐱᒻᒪᕆᐅᕗᖅ ᐊᑐᖅᑕᐅᓂᖓᓄᑦ ᑎᑭᑦᑕᖅᑐᓄᑦ 

ᑎᖕᒥᖓᓄᑦ ᐅᓄᖅᑐᓄᑦ ᐊᔾᔨᒌᖏᑦᑐᓄᑦ ᐊᖅᑯᓯᕆᐊᖑᒋᕗᖅ ᐃᒪᕐᒥᐅᑕᓄᑦ, ᐊᕐᕕᖕᓄᑦ, ᕿᓚᓗᒐᕐᓄᑦ 

ᖃᑯᖅᑕᓄᑦ ᐊᒻᒪ ᐊᓪᓚᓐᖑᐊᓄᑦ, ᓂᕆᕕᐅᓪᓗᓂ ᑕᐅᕙᓐᓇ. 

ᖃᐅᔨᒪᔭᐅᖏᑦᑐᑦ 

ᐅᒪᔪᑦ ᐃᓚᖏᑦ ᐊᒻᒪ ᖃᓄᐃᓕᐅᖃᑦᑕᕐᒪᖔᑕ ᐃᓗᐊᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ   

ᖃᐅᔨᒪᔭᓗᐊᖏᒻᒪᑕ ᐊᒻᒪ ᑐᑭᓯᒪᔭᐅᓗᐊᕋᑎᒃ, ᑕᐃᒪᐃᒻᒪᑦ ᑭᒡᓕᖏᑦ ᐱᖓᓱᑦ ᓇᓗᓇᐃᖅᑕᐅᓯᒪᔪᑦ 

ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ ᐃᓗᐊᓂ ᓇᓕᖅᑯᑦᑎᓯᒪᓗᐊᖅᑰᖏᑦᑑᒐᓗᐊᑦ ᐊᒻᒪ 

ᒫᓐᓇᐅᓂᖓᓂ ᐊᑐᖅᑕᐅᑐᐃᓐᓇᑲᐃᓐᓇᖅᐳᑦ. ᐱᓗᐊᖅᑐᒥᒃ ᕿᑭᖅᑕᖏᓐᓄᑦ Rowley Island ᐊᒻᒪ 

Igloolik Island ᐃᓗᐊ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐅᒪᔪᑦ ᓇᔪᒐᖏᑕ ᑭᒡᓕᖓ ᐊᕐᕌᒍᒧᑦ ᒪᓕᒃᓯᒪᖕᒪᑦ 

ᓯᑯᒧᓪᓗ ᐊᒻᒪ ᐊᐅᒃᑲᓐᓂᖃᕐᓂᖏᓐᓄᑦ ᐊᒻᒪ ᓯᑯᑦ ᒪᓃᓚᖏᓐᓄᑦ. ᑕᐃᒪᐃᒻᒪᑦ ᑭᒡᓕᖓ ᐊᕙᑎᖓ ᐊᒻᒪ 

ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑕ ᑕᐃᒪᓐᓇ ᐊᑐᖅᑕᐅᓪᓗᓂ, ᓴᖅᑭᑕᐅᓯᒪᕗᑦ ᐅᑯᓇᓂ ᑎᑎᖅᑲᓂ, 

ᐃᓱᒪᒋᖃᓯᐅᔾᔭᐅᔭᕆᐊᖃᖅᑐᖅ ᐅᔾᔨᖅᑐᕐᓗᑎᒃ ᐊᑐᕆᐊᖃᕐᒪᑕ ᑖᒃᑯᓂᖓ ᐊᑐᖅᑎᓪᓗᒋᑦ. 

ᑐᓴᒐᒃᓴᖃᓐᖏᒧᑦ ᐊᑐᐃᓐᓇᐅᖏᓪᖢᑎᒡᓗ ᖃᕆᑕᐅᔭᒃᑯᑦ ᑐᓴᒐᒃᓴᑦ ᑎᑎᕋᖅᓯᒪᔪᓪᓗ 

ᐃᓚᔭᐅᖏᐊᕈᑎᒋᓕᓚᐅᖅᑕᖏᑦ ᐱᒻᒪᕆᐅᑎᐅᓂᖏᑦ ᐅᒪᔪᓄᑦ ᐃᓗᐊᓂ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ 

ᐃᑭᕋᓴᖓᑕ.  ᓄᓇᓕᒃ ᐃᒡᓗᓕᒃ ᐊᒻᒪ ᓴᓂᕋᔭᒃ ᐃᓚᐃᓐᓈᕆᕙᓪᓚᐃᕗᑦ ᕿᒥᕐᕈᓇᖕᓂᐅᔪᒥᒃ ᐊᕙᑎᖓᓂᒃ 

ᐊᒻᒪ ᐱᒻᒪᕆᐅᑎᑦ ᓇᔪᒐᖏᑕ ᑭᒡᓕᖏᓐᓂᒃ ᐃᑲᔪᖅᑐᐃᓪᓗᑎᒃ ᖃᓂᒋᓂᖅᓴᕆᔭᖏᓐᓂᒃ ᓄᓇᓕᖕᓄᑦ, 

ᐊᕙᑎᖓ ᑐᑭᓯᒪᔭᐅᓂᖅᓴᐅᓂᖓᓄᑦ.  ᑭᓯᐊᓂᓕ, ᐃᓕᓴᖅᓯᔭᕆᐊᖃᖅᑐᑦ ᓄᓇᖃᓕᕐᓂᖏᓐᓄᑦ ᓄᓇᓕᐅᔪᑦ 

ᑕᐃᑦᓱᒪᓐᖓᓂᑦ ᓂᕿᒧᑦ ᖃᓂᒃᓴᕐᖢᑎᒃ ᐊᖑᓇᓱᒡᕕᖏᓐᓄᑦ.  ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

(ᓯᑯᐃᖅᓴᕆᐃᓕᕐᓂᖓ ᐊᒻᒪ ᓯᑯᓇᓵᖃᑦᑕᓕᕐᓂᖓ) ᐊᒃᑐᐃᓂᖃᕐᒪᑦ ᐊᕙᑎᖓᓂᒃ ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂ ᐃᑭᕋᓴᖓᓂᒃ ᐊᒃᑐᐃᕙᓪᓚᐃᖕᒥᔪᑦ ᐊᕙᑎᖓᓂᒃ ᐅᒪᔪᖏᓐᓂᒡᓗ ᑕᐅᕙᑦᓱᒪ. 

ᐃᓱᓕᓐᓂᐊ ᐊᒻᒪ ᐅᖃᐅᔾᔨᒋᐊᕈᑎᑦ 

ᐱᖓᓱᑦ ᑭᒡᓕᓕᐊᕆᔭᐅᓯᒪᔪᑦ ᐅᒪᔪᓄᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ 

ᓇᓗᓇᐃᖅᑕᐅᓚᐅᖅᑐᑦ ᐅᐊᖕᓇᖓᓂ ᓯᑯᓯᓛᑉ ᐃᒪᖓᓂ ᖃᐅᔨᓴᐃᓚᐅᖅᑎᓪᓗᒋᑦ ᐊᑐᖅᑕᐅᓪᓗᑎᒃ 

ᐱᐅᓂᖅᐹᖑᔪᑦ ᐊᑐᐃᓐᓇᐅᔪᑦ ᑐᓴᒐᒃᓴᑦ ᑕᐅᕙᑦᓱᒧᖓ ᑐᕌᖓᔪᑦ ᐊᑐᐃᓐᓇᐅᓪᓗᑎᒃ ᐅᖃᐅᔾᔨᒋᐊᖅᑎᑦ 

ᑲᑎᒪᑎᓪᓗᒋᑦ ᐊᒻᒪ ᒪᕐᕈᐊᖅᑎ ᓄᓇᓕᖕᓂ ᑲᑎᒪᑎᓪᓗᒋᑦ ᕿᒥᕐᕈᓇᒃᑕᐅᓪᓗᑎᒃ ᑎᑎᖅᑲᖁᑎᒋᔭᐅᔪᑦ.  

ᕿᑭᖅᑕᖓ Rowley Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐃᓗᐊᓂ ᓂᕐᔪᑎᖃᐅᖅᑐᖅ 

ᓯᓈᖓᓂ ᖃᓂᒋᔭᖓᓂᓗ, ᐱᒻᒪᕆᐅᓪᓗᓂᓗ ᐊᐃᕕᕐᓄᑦ ᐊᒻᒪ ᐊᕐᕕᖕᓄᑦ, ᐊᖅᑯᓯᕆᐊᖑᓪᓗᓂᓗ 

ᐅᓄᖅᑐᓄᑦ ᐊᔾᔨᒌᖏᑦᑐᓄᑦ ᐃᒪᕐᒥᐅᑕᓄᑦ ᑎᖕᒥᐊᓄᑦ.  ᐃᒡᓗᓕᒃ ᕿᑭᖅᑕᖓᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ 

ᐆᒪᔪᑦ ᓇᔪᒐᖏᑦ  ᐃᓗᓕᖃᖅᐳᖅ ᐊᐅᒃᑲᓐᓂᕐᓂᒃ ᐊᕐᕕᖃᐅᖅᑐᓂᒃ ᐊᒻᒪ ᓇᓄᖃᐅᖅᑐᓂᒃ; ᐊᒻᒪ 

ᐊᖅᑯᓵᖅᑕᐅᖃᑦᑕᖅᑐᖅ ᐅᓄᖅᑐᒻᒪᕆᐅᔪᓄᑦ ᐊᔾᔨᒌᖏᑦᑐᓄᑦ ᐃᒪᕐᒥᐅᑕᓄᑦ ᑎᖏᒥᐊᓄᑦ.  ᑖᒃᑯᐊ  Fury 

ᐊᒻᒪ Hecla Strait ᐃᑭᕋᓴᖓᓂ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᐃᖏᕐᕋᓂᖃᖅᑐᑦ 

ᐅᒪᔪᐊᕈᓯᕐᓂᒃ ᐃᒪᕐᒥᐅᑕᓄᑦ ᓂᕿᒋᔭᐅᔪᓂᒃ ᐱᑕᖃᐅᒻᒪᕆᒡᖢᓂ ᐱᒻᒪᕆᐅᔪᓂᒃ ᐊᓯᖏᓐᓄᑦ ᒪᕐᕉᖕᓄᒃ 

ᕿᒡᓕᓕᐊᕆᔭᐅᓯᒪᔪᖕᓄᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᓐᓂ. ᓇᓄᕐᓄᑦ ᑎᓯᖃᐅᖅᑐᖅ 

ᐅᐊᖕᓇᖓᑕ ᓯᒡᔭᖅᐸᓯᐊ ᐊᒻᒪ ᑎᖕᒥᐊᓄᑦ ᑎᑭᑦᑕᖅᑐᓄᑦ ᐊᖅᑯᓯᕆᐊᖑᓪᓗᓂ ᐊᒻᒪ ᐃᒪᕐᒥᐅᑕᓄᑦ.  ᐱᖓᓱᑦ 

ᑖᒃᑯᐊ ᑭᒡᓕᓕᐊᕆᓯᒪᔪᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᐊᑕᖏᕐᖢᑎᒃ ᓂᕆᕕᐅᕙᒃᐳᑦ ᐊᒻᒪ 

ᓄᓕᐊᕐᕕᐅᓪᓗᑎᒃ ᑎᒥᖕᐊᓄᑦ ᐃᒪᕐᒥᐅᑕᐅᔪᓄᑦ. 

ᑖᒃᑯᐊ ᐱᖓᓱᑦ ᑭᒡᓕᓕᐊᕆᓯᒪᔪᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ   ᑭᒡᒐᖅᑐᐃᕗᑦ 47% 

ᖓᓂᒃ ᖃᐅᔨᓴᐃᕕᐅᓚᐅᖅᑐᑉ.  ᐃᔨᒋᓂᖅᓴᐅᓚᐅᕋᓗᐊᖅᑎᓪᓗᒋᑦ ᖃᐅᔨᓴᐃᑎᓪᓗᒋᑦ ᐅᐊᖕᓴᖓᓂ ᓯᑯᓯᓛᑉ 

ᐃᒪᖓᓂᑉ, ᕿᑭᖅᑕᖓ Rowley Island ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ  ᑭᒡᓕᖓ 

ᐊᖏᓕᒋᐊᖅᑕᐅᓚᐅᖅᑐᖅ ᐅᖓᑖᓄᑦ ᖃᐅᔨᓴᐃᕕᐅᓚᐅᖅᑐᑉ ᖃᓂᒋᔭᖓᓄᑦ ᐃᒪᖅ ᐱᖃᓯᐅᔾᔭᐅᓪᓗᓂ 

ᐱᖃᓯᐅᔾᔨᓯᒪᓂᖅᓴᐅᓂᐊᕐᒪᑕ ᐊᐅᒃᑲᓐᓂᕐᒥᒃ ᓂᒋᐊᓂ ᓴᓂᕋᔭᐅᑉ, ᐃᓱᒪᒋᔭᐅᔪᖅ ᑖᓐᓇ 

ᓯᑯᔪᐃᑦᑑᔪᕆᔭᐅᓪᓗᓂ ᐅᑭᐅᒃᑯᑦ, ᐱᒻᒪᕆᐅᔪᖅ ᐅᒪᔪᓄᑦ ᐃᒪᕐᒥᐅᑕᓄᑦ ᓇᓗᓇᐃᖅᑕᐅᓚᐅᖅᑐᖅ 

ᓄᓇᖃᖅᑐᑦ ᖃᐅᔨᒪᓂᖏᑎᒍᑦ.  ᓄᑖᑦ ᑐᓴᒐᒃᓴᑦ ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ ᐊᒻᒪ ᐊᒃᑐᐃᓂᕆᔭᖏᑦ 

ᖃᓄᐃᓕᐅᖅᑐᖃᖅᑎᓪᓗᒍ ᓱᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓ ᐱᕙᓪᓕᐊᑎᑦᑎᔪᓪᓗ, ᐃᓗᐊᓃᑦᑐᑦ 

ᑭᒡᓕᖏᑕ ᐱᖓᓱᑦ ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᐊᒻᒪ ᐃᓚᔭᐅᒃᑲᓐᓂᕈᓐᓇᕐᓂᖏᑦ  

ᐊᕙᑎᖓ ᐊᒻᒪ ᐱᒻᒪᕆᐅᑎᑦ ᐆᒪᔪᑦ ᓇᔪᒐᖏᑦ ᖃᐃᔨᓴᐃᕕᐅᓚᐅᖅᑐᓂ ᕿᒥᕐᕈᓇᒃᑕᐅᒃᑲᓐᓂᕆᐊᖃᖅᐳᑦ. 

ᑐᓴᒐᒃᓴᑦ ᓇᑭᑦ ᐱᔭᐅᖕᒪᖔᑕ 

ᐅᑯᐊ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᓐᓄᑦ ᐅᓂᒃᑳᓕᐊᑦ ᐅᓪᓗᖃᖅᑐᑦ ᔫᓂ 29, 2009 (Winnipeg, 

MB), ᓯᑎᐱᕆ 10, 2009 (ᐃᒡᓗᓕᒃ, ᓄᓇᕗᑦ) ᐊᒻᒪ ᓄᕕᐱᕆ 19, 2009 (ᐃᒡᓗᓕᒃ ᓄᓇᕗᑦ) 

ᑲᑎᒪᓂᖏᓐᓂᑦ ᐊᕙᑎᖓ ᐅᒪᔪᓄᓪᓗ ᓇᔪᒐᑦ ᐱᒻᒪᕆᐅᔪᑦ ᓂᕈᐊᖅᑕᐅᑎᓪᓗᒋᑦ ᐅᐊᖕᓇᖓᓂ ᓯᑯᓯᓛᑉ 

ᐃᒪᖓᓂ ᐃᑭᕋᓴᖓᓂ.  ᐃᓚᒋᔭᐅᒃᑲᓐᓂᖅᑐᖅ ᑎᑎᕋᖅᑕᐅᓯᒪᔪᑦ ᐱᔭᐅᓯᒪᔪᑦ ᑲᑎᒪᓂᕐᒥᑦ 

ᑕᑯᒃᓴᐅᑎᑕᐅᓂᐊᖅᑐᑦ ᐃᓗᐊᓂ ᖃᕆᑕᐅᔭᒃᑯᑦ DFO Science Advisory Schedule 

ᐊᑐᐃᓐᓇᕈᖅᐸᓪᓕᐊᓂᖏᑦ ᒪᓕᒡᓗᒋᑦ. 

